
УЛСЫН ИХ ХУРЛЫН 2010 ОНЫ НАМРЫН ЭЭЛЖИТ ЧУУЛГАНЫ
2011 ОНЫ 02 ДУГААР САРЫН 02-НЫ ӨДРИЙННЭГДСЭН 
ХУРАЛДААНААР ХЭЛЭЛЦЭХ АСУУДЛЫН ДАРААЛАЛ
1.    Жендэрийн эрх тэгш байдлыг хангах тухай, Засгийн газрын тухай хуульд нэмэлт, өөрчлөлт оруулах тухай, Хөдөлмөрийн тухай хуульд нэмэлт оруулах тухай, Төрийн албаны тухай хуульд нэмэлт, өөрчлөлт оруулах тухай, Монгол Улсын Хүний эрхийн Үндэсний Комиссын тухай хуульд нэмэлт оруулах тухай хуулийн болон Хууль хэрэгжүүлэх зарим арга хэмжээний тухай Улсын Их Хурлын тогтоолын төсөл /эцсийн хэлэлцүүлэг/, 
Жендэрийн эрх тэгш байдлыг хангах тухай хуулийг дагаж мөрдөх журмын тухай хуулийн төсөл /анхны хэлэлцүүлэг/;

 
- Нийгмийн бодлого, боловсрол, соёл, шинжлэх ухааны байнгын хорооны танилцуулгыг Улсын Их Хурлын гишүүн Х.Бадамсүрэн,

- Хуулийг дагаж мөрдөх журмын тухай хуулийн төслийн талаарх байнгын хорооны санал, дүгнэлтийг Улсын Их Хурлын гишүүн Д.Дондог танилцуулна.

 
2.    Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн төсөл /Засгийн газар өргөн мэдүүлсэн, эцсийн хэлэлцүүлэг/;

 
- Төсвийн байнгын хорооны танилцуулгыг Улсын Их Хурлын гишүүн Д.Дамба-Очир танилцуулна.

 3.    "Тусгаар тогтнол-90" медаль бий болгох тухай Улсын Их Хурлын тогтоолын төсөл/анхны хэлэлцүүлэг/;

 
- Төрийн байгуулалтын байнгын хорооны санал, дүгнэлтийг Улсын Их Хурлын гишүүн С.Батболдтанилцуулна.

 
4.    Ашигт малтмалын хайгуулын тусгай зөвшөөрөл шинээр олгохыг хориглох тухай хуулийн төсөл/анхны хэлэлцүүлэг/;

 
- Эдийн засгийн байнгын хорооны санал, дүгнэлтийг Улсын Их Хурлын гишүүн Р.Раштанилцуулна.

 
5.    Монгол Улсын Их Хурлын тухай хуульд нэмэлт оруулах тухай хуулийн төсөл /Улсын Их Хурлын гишүүн Д.Арвин, Ц.Даваасүрэн нар өргөн мэдүүлсэн, анхны хэлэлцүүлэг/;
- Төрийн байгуулалтын байнгын хорооны санал, дүгнэлтийг Улсын Их Хурлын гишүүн Г.Баярсайхантанилцуулна.

 
6.  Жендэрийн эрх тэгш байдлыг хангах тухай хуулийг дагаж мөрдөх журмын тухай хуулийн төсөл /эцсийн хэлэлцүүлэг/;

-Нийгмийн бодлого, боловсрол, соёл, шинжлэх ухааны байнгын хорооны танилцуулгыг УИХ-ын гишүүн Д.Оюунхорол танилцуулна.


7. “Ардын хувьсгал-90” медаль бий болгох тухай УИХ-ын тогтоолын төсөл /эцсийн хэлэлцүүлэг/;  

-Төрийн байгуулалтын байнгын хорооны танилцуулгыг УИХ-ын гишүүн Ж.Сүхбаатар танилцуулна.


8.    Нийтээр тэмдэглэх баярын болон тэмдэглэлт өдрүүдийн тухай хуульд өөрчлөлт оруулах тухай хуулийн төсөл /хэлэлцэх эсэх/;

 
- Хууль санаачлагчийн илтгэлийг Улсын Их Хурлын гишүүн Э.Бат-Үүл танилцуулна.

 
- Төрийн байгуулалтын байнгын хорооны санал, дүгнэлтийг Улсын Их Хурлын гишүүн Су.Батболд танилцуулна.

9. Нийслэлийн агаарын бохирдлыг бууруулах тухай хуулийн төсөл, Агаарын тухай хуульд нэмэлт, өөрчлөлт оруулах тухай, Нэмэгдсэн өртгийн албан татварын тухай хуульд нэмэлт оруулах тухай, Гаалийн тариф, гаалийн татварын тухай хуульд нэмэлт оруулах тухай, Хувь хүний орлогын албан татварын тухай хуульд нэмэлт оруулах тухай, Аж ахуйн нэгжийн орлогын албан татварын тухай нэмэлт оруулах тухай, Нийслэлийн агаарын бохирдлыг бууруулах тухай хууль баталсантай холбогдуулан авах зарим арга хэмжээний тухай Улсын Их Хурлын тогтоолын төсөл /хэлэлцэх эсэх/;

 
- Хууль санаачлагчийн илтгэлийг Монгол Улсын Ерөнхийлөгчийн Тамгын газрын дарга Д.Баттулга танилцуулна.

 
- Байгаль орчин, хүнс, хөдөө аж ахуйн байнгын хорооны санал, дүгнэлтийг Улсын Их Хурлын гишүүн Д.Кёкүшюзан Батбаяр танилцуулна.

 









---------------
Монгол Улсын Их Хурлын 2010  оны намрын ээлжит чуулганы 2011 оны02 дугаар сарын 02-ны өдөр /Лхагва гариг/-ийн хуралдаан 10 цаг 22 минутад Төрийн ордны УИХ-ын чуулганы нэгдсэн хуралдааны танхимд эхлэв.

УИХ-ын дарга Д.Дэмбэрэл ирц, хэлэлцэх асуудлын дарааллыг танилцуулж, хуралдааныг даргалав.

Нэгдсэн хуралдаанд ирвэл зохих  76 гишүүнээс 53 гишүүн ирж, 69,7 хувийн ирцтэй байв. Үүнд:

Чөлөөтэй: П.Алтангэрэл, Ц.Батбаяр, С.Батболд, Ж.Батсуурь, Г.Батхүү, С.Бямбацогт, Д.Ганхуяг, Г.Занданшатар, Даш.Зоригт, Э.Мөнх-Очир, Д.Одбаяр, Ч.Сайханбилэг, М.Энхболд.

Өвчтэй: Б.Батбаяр, С.Баяр, Ц.Даваасүрэн, Ц.Дашдорж, З.Энхболд.

Тасалсан: Х.Баттулга, С.Баярцогт, Х.Наранхүү, Ц.Мөнх-Оргил, Х.Тэмүүжин, Б.Чойжилсүрэн.

Хоцорсон: Б.Бат-Эрдэнэ-0.50, Г.Баярсайхан-0.20, Л.Гүндалай-2.30, Д.Лүндээжанцан-0.40, С.Оюун-0.40, Ч.Хүрэлбаатар-0.40, Ц.Шинэбаяр-0.20, С.Эрдэнэ-0.40.

Нэг. Жендэрийн эрх тэгш байдлыг хангах тухай, Засгийн газрын тухай хуульд нэмэлт, өөрчлөлт оруулах тухай, Хөдөлмөрийн тухай хуульд нэмэлт оруулах тухай, Төрийн албаны тухай хуульд нэмэлт, өөрчлөлт оруулах тухай, Монгол Улсын Хүний эрхийн Үндэсний Комиссын тухай хуульд нэмэлт оруулах тухай хуулийн болон Хууль хэрэгжүүлэх зарим арга хэмжээний тухай Улсын Их Хурлын тогтоолын төсөл /эцсийн хэлэлцүүлэг/, 
Жендэрийн эрх тэгш байдлыг хангах тухай хуулийг дагаж мөрдөх журмын тухай хуулийн төсөл /анхны хэлэлцүүлэг/.


Хэлэлцэж буй асуудалтай холбогдуулан Ерөнхий сайдын ахлах зөвлөх Б.Долгор, Хууль зүй, дотоод хэргийн дэд сайд В.Удвал, Жендэрийн тэгш байдлын Үндэсний хорооны ажлын албаны дарга Б.Энхсайхан, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Л.Лхагвасүрэн, Нийгмийн бодлого, боловсрол, соёл, шинжлэх ухааны байнгын хорооны референт П.Тогоо, Р.Болормаа нарын бүрэлдэхүүнтэй ажлын хэсэг байлцав.


Хуулийн  төслийг эцсийн хэлэлцүүлэгт бэлтгэсэн талаарх Нийгмийн бодлого, боловсрол, соёл, шинжлэх ухааны байнгын хорооноос гаргасан  танилцуулгыг УИХ-ын гишүүн Х.Бадамсүрэн танилцуулав.


Байнгын хорооны танилцуулгатай холбогдуулан УИХ-ын гишүүн Ж.Сүхбаатарын асуусан асуултад Нийгмийн бодлого, боловсрол, соёл, шинжлэх ухааны байнгын хорооны дарга, УИХ-ын гишүүн Д.Очирбат, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал нар хариулж, тайлбар хийв.


УИХ-ын дарга Д.Дэмбэрэл Жендэрийн эрх тэгш байдлыг хангах тухай хуулийн төслийн талаарх Байнгын хорооноос гаргасан зарчмын зөрүүтэй саналын томъёоллоор санал хураалт явуулав.

1.Төслийн 12 дугаар зүйлийн 8 дахь хэсгийг хасах саналыг дэмжье.


Зөвшөөрсөн

28


Татгалзсан

21


Бүгд


47


59,6 хувийн саналаар санал дэмжигдлээ.


2.Төслийн 14 дүгээр зүйлийн 7 дахь хэсгийг хасах саналыг дэмжье.


Зөвшөөрсөн

31


Татгалзсан

16


Бүгд


47


86,0 хувийн саналаар санал дэмжигдлээ.


3.Төслийн 14 дүгээр зүйлийн 8 дахь хэсгийг хасах саналыг дэмжье.


Зөвшөөрсөн

33


Татгалзсан

11


Бүгд


44


75,0 хувийн саналаар санал дэмжигдлээ.

4.Төслийн 15 дугаар зүйлийн 2 дахь хэсгийг хасах саналыг дэмжье.


Зөвшөөрсөн

32


Татгалзсан

11

Бүгд


43


74,4 хувийн саналаар санал дэмжигдлээ.


5.Төслийн 16 дугаар зүйлийн “хууль тогтоомж, төрийн бодлого, ерөнхий төлөвлөгөө зэрэг баримт бичиг, түүнчлэн нийтээр дагаж мөрдөх эрх зүйн актын төсөлд жендэрийн эрх тэгш байдлыг хангасан эсэх талаар дүн шинжилгээ хийлгэх,” гэсэн 16.1.2 дахь заалтыг хасах саналыг дэмжье.


Зөвшөөрсөн

28


Татгалзсан

13


Бүгд


41


70,7 хувийн саналаар санал дэмжигдлээ.


6.Төслийн 18 дугаар зүйлийн “жил бүрийн улсын төсөв, эдийн засаг, нийгмийг хөгжүүлэх үндсэн чиглэлийн төсөлд жендэрийн дүн шинжилгээ хийлгэж, үнэлгээ өгөх,” гэсэн 18.3.3 дахь заалтыг хасах саналыг дэмжье.


Зөвшөөрсөн

27


Татгалзсан

14


Бүгд


41


65,9 хувийн саналаар санал дэмжигдлээ.


7.Төслийн 19 дүгээр зүйлийн 19.1.1 дэх заалтаас “холбогдох хууль тогтоомж, эрх зүйн акт болон төсвийн төлөвлөлт, тайлагналтыг” гэснийг хасах саналыг дэмжье.


Зөвшөөрсөн

30


Татгалзсан

11


Бүгд


41


73,2 хувийн саналаар санал дэмжигдлээ.


8.Төслийн 19 дүгээр зүйлийн 19.1.3 дахь заалтаас “Монгол Улсын Их Хурал, хууль тогтоомж,” гэснийг хасах саналыг дэмжье.


Зөвшөөрсөн

34


Татгалзсан

7


Бүгд


41


82,9 хувийн саналаар санал дэмжигдлээ.


9.Төслийн 26 дугаар зүйлийн 1.5 дахь заалт “бусдыг үр хөндөх ажилбар хийлгүүлэхээр шаардсан, ятгасан, дарамталсан иргэнийг 50 мянга хүртэл төгрөг, албан тушаалтныг 100 мянга хүртэл төгрөгөөр торгох,” гэснийг хасах саналыг дэмжье.

Зөвшөөрсөн

26


Татгалзсан

15


Бүгд


41 

63,4 хувийн саналаар санал дэмжигдлээ.


УИХ-ын дарга Д.Дэмбэрэл хуулийн төслүүдийг батлах санал хураалт явуулав.

1.Жендэрийн хуулийн төслийг баталъя.


Зөвшөөрсөн

33


Татгалзсан

9


Бүгд


42


78,6 хувийн саналаар хууль батлагдлаа.


2.Засгийн газрын тухай хуульд нэмэлт, өөрчлөлт оруулах тухай хуулийн төслийг баталъя.


Зөвшөөрсөн

27


Татгалзсан

16


Бүгд


43


62,8 хувийн саналаар хууль батлагдлаа.


3.Хөдөлмөрийн тухай хуульд нэмэлт оруулах тухай хуулийн төслийг баталъя.


Зөвшөөрсөн

30


Татгалзсан

12


Бүгд


42


71,4 хувийн саналаар хууль батлагдлаа.


4.Төрийн албаны тухай хуульд нэмэлт, өөрчлөлт оруулах тухай хуулийн төслийг баталъя.


Зөвшөөрсөн

32


Татгалзсан

10


Бүгд


42


76,2 хувийн саналаар хууль батлагдлаа.


Жендэрийн эрх тэгш байдлыг хангах тухай хуулийг дагаж мөрдөх журмын тухай хуулийн төсөл /анхны хэлэлцүүлэг/


Хуулийн төслийг анхны хэлэлцүүлэгт бэлтгэсэн талаарх Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг УИХ-ын гишүүн Д.Дондог танилцуулав.


Байнгын хорооны санал, дүгнэлттэй холбогдуулан УИХ-ын гишүүн С.Ламбаагийн асуусан асуултад Нийгмийн бодлого, боловсрол, соёл, шинжлэх ухааны байнгын хорооны дарга, УИХ-ын гишүүн Д.Очирбат хариулж, тайлбар хийв.

Д.Дэмбэрэл: -Байнгын хорооны гаргасан Жендэрийн эрх тэгш байдлыг хангах тухай хуулийг дагаж мөрдөх журмын тухай хуулийн төслийг анхны хэлэлцүүлгээр батлах горимын саналыг дэмжье.


Зөвшөөрсөн

22


Татгалзсан

24


Бүгд


46 

52,2  хувийн саналаар санал дэмжигдсэнгүй.


Уг асуудлыг 11 цаг 00 минутад хэлэлцэж дуусав.


Хоёр. Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн төсөл /Засгийн газрын өргөн мэдүүлсэн, эцсийн хэлэлцүүлэг/

Хэлэлцэж буй асуудалтай холбогдуулан Хүнс, хөдөө аж ахуй, хөнгөн үйлдвэрийн сайд Т.Бадамжунай, Сангийн яамны Орлогын хэлтсийн дарга Ж.Ганбат, Үндэсний татварын ерөнхий газрын хэлтсийн дарга Б.Эрдэнэбаатар, Сангийн яамны ахлах мэргэжилтэн н.Галбадрах, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Л.Батмөнх, Төсвийн байнгын хорооны зөвлөх Ё.Мөнхбаатар, референт Ё.Энхсайхан нарын бүрэлдэхүүнтэй ажлын хэсэг байлцав.

Хуулийн төслийг эцсийн хэлэлцүүлэгт бэлтгэсэн талаарх Төсвийн байнгын хорооноос гаргасан танилцуулгыг УИХ-ын гишүүн Д.Дамба-Очир танилцуулав.

Байнгын хорооны танилцуулгатай холбогдуулан УИХ-ын гишүүн Д.Оюунхорол, Д.Балдан-Очир нарын асуусан асуултад Төсвийн байнгын хорооны дарга, УИХ-ын гишүүн Д.Хаянхярваа, Хүнс, хөдөө аж ахуй, хөнгөн үйлдвэрийн сайд Т.Бадамжунай нар хариулж, тайлбар хийв. 

Хүнс, хөдөө аж ахуй, хөнгөн үйлдвэрийн сайд Т.Бадамжунай УИХ-ын гишүүн Д.Балдан-Очирын асуусан асуулт протоколд үлдэх нь зүйтэйг тэмдэглүүлэв.
Д.Дэмбэрэл: -Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн төслийг баталъя.

Зөвшөөрсөн

39

Татгалзсан

8

Бүгд


47

77,8 хувийн саналаар хууль батлагдлаа.

Уг асуудлыг 11 цаг 00 цагт хэлэлцэж дуусав.

Гурав. “Тусгаар тогтнол-90” медаль бий болгох тухай УИХ-ын тогтоолын төсөл /анхны хэлэлцүүлэг/.

Хэлэлцэж буй асуудалтай холбогдуулан Засгийн газрын Хэрэг эрхлэх газрын дарга, Монгол Улсын сайд Ч.Хүрэлбаатар, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Ш.Хишигсүрэн, Төрийн байгуулалтын байнгын хорооны зөвлөх О.Тунгалаг, референт З.Нямцогт нарын бүрэлдэхүүнтэй ажлын хэсэг байлцав.

УИХ-ын тогтоолын төслийг анхны хэлэлцүүлэгт бэлтгэсэн талаарх Төрийн байгуулалтын байнгын хорооноос гаргасан санал, дүгнэлтийг УИХ-ын гишүүн Су.Батболд танилцуулав.

Байнгын хорооны санал, дүгнэлттэй холбогдуулан УИХ-ын гишүүн Ц.Сэдванчиг, Л.Гантөмөр нарын асуусан асуултад Төрийн байгуулалтын байнгын хорооны дарга Ж.Сүхбаатар хариулж, тайлбар хийв.

Хэлэлцэж буй асуудалтай холбогдуулан УИХ-ын гишүүдээс санал гараагүй.

УИХ-ын дарга Д.Дэмбэрэл Төрийн байгуулалтын байнгын хороогоор дэмжигдсэн зарчмын зөрүүтэй саналаар санал хураалтууд явуулав.

УИХ-ын гишүүн Д.Дондогийн гаргасан “Тусгаар тогтнол-90” медалийн нэрийг “Ардын хувьсгал-90” гэж өөрчлөх саналыг дэмжье.

Зөвшөөрсөн

37

Татгалзсан

9

Бүгд


46

80,4 хувийн саналаар дэмжигдлээ.

УИХ-ын гишүүн Д.Дондогийн гаргасан төслийн хоёрдугаар хавсралтаар батлах “Тусгаар тогтнол-90” медалийг олгох журмын З дахь заалтын “эрхэлдэг ажил, нас” гэснийг хасах саналыг дэмжье.

Зөвшөөрсөн

39

Татгалзсан

5

Бүгд


44

88,6 хувийн саналаар санал дэмжигдлээ.

 “Тусгаар тогтнол-90” медалийн нэр “Ардын хувьсгал-90” болсонтой холбогдуулан УИХ-ын тогтоолын төслийн эцсийн хэлэлцүүлэг хийхээр тогтов.

Уг асуудлыг 11 цаг 05 минутад хэлэлцэж дуусав.

Дөрөв. Ашигт малтмалын хайгуулын тусгай зөвшөөрөл шинээр олгохыг хориглох тухай хуулийн төслийн анхны хэлэлцүүлгийг хаалттай хэлэлцэв.

Тав. Монгол Улсын Их Хурлын тухай хуульд нэмэлт оруулах тухай хуулийн төсөл /УИХ-ын гишүүн Д.Арвин, Ц.Даваасүрэн нарын өргөн мэдүүлсэн, анхны хэлэлцүүлэг/.


Хэлэлцэж буй асуудалтай холбогдуулан УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, Төрийн байгуулалтын байнгын хорооны зөвлөх О.Тунгалаг, референт З.Нямцогт, С.Энхцэцэг нарын бүрэлдэхүүнтэй ажлын хэсэг байлцав.

Хуулийн төслийг анхны хэлэлцүүлэгт бэлтгэсэн талаарх Төрийн байгуулалтын байнгын хорооноос гаргасан санал, дүгнэлтийг УИХ-ын гишүүн Г.Баярсайхан танилцуулав.

Байнгын хорооны санал, дүгнэлттэй холбогдуулан УИХ-ын гишүүдээс асуух асуулт болон санал гараагүй.
УИХ-ын дарга Д.Дэмбэрэл Төрийн байгуулалтын байнгын хороо зарчмын зөрүүтэй саналын томъёоллоор санал хураалт явуулав.

1.УИХ-ын гишүүн Г.Баярсайханы гаргасан төслийн 1 дүгээр зүйлийн 2 дахь заалтыг дор дурдсанаар өөрчлөн найруулах:

“24.3.11.Агаарын бохирдлыг бууруулах асуудлын дэд хороо нь улсын нийт нутаг дэвсгэрийн хэмжээнд агаар, хөрс, усны бохирдлыг бууруулах асуудлаарх хууль тогтоомжийн биелэлтийн асуудлыг” гэж нэмэх саналыг дэмжье.

Зөвшөөрсөн

34

Татгалзсан

7

Бүгд


41

82,9 хувийн саналаар санал дэмжигдлээ.

Монгол Улсын Их Хурлын тухай хуульд нэмэлт, өөрчлөлт оруулах тухай хуулийн төслийг эцсийн хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэв.

Уг асуудлыг 12 цаг 52 минутад хэлэлцэж дуусав.

Зургаа. Жендэрийн эрх тэгш байдлыг хангах тухай хуулийг дагаж мөрдөх журмын тухай хуулийн төсөл /эцсийн хэлэлцүүлэг/.

Хэлэлцэж буй асуудалтай холбогдуулан УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Л.Лхагвасүрэн, Нийгмийн бодлого, боловсрол, соёл, шинжлэх ухааны байнгын хорооны референт П.Тогоо нарын бүрэлдэхүүнтэй ажлын хэсэг байлцав.

Хуулийн төслийг эцсийн хэлэлцүүлэгт бэлтгэсэн талаарх Нийгмийн бодлого, боловсрол, соёл, шинжлэх ухааны байнгын хорооноос гаргасан  танилцуулгыг УИХ-ын гишүүн Д.Оюунхорол танилцуулав.

Байнгын хорооны гаргасан санал, дүгнэлттэй холбогдуулан УИХ-ын гишүүдээс асуух асуулт гараагүй.

Д.Дэмбэрэл: -Жендэрийн эрх тэгш байдлыг хангах тухай хуулийг дагаж мөрдөх журмын тухай хуулийн төслийг баталъя.

Зөвшөөрсөн

38

Татгалзсан

3

Бүгд


41

92,7 хувийн саналаар хууль батлагдлаа.

Уг асуудлыг 13 цаг 00 минутад хэлэлцэж дуусав.

Долоо. “Ардын хувьсгал-90” медаль бий болгох тухай УИХ-ын тогтоолын төсөл /эцсийн хэлэлцүүлэг/.

Хэлэлцэж буй асуудалтай холбогдуулан Засгийн газрын Хэрэг эрхлэх газрын дарга, Монгол Улсын сайд Ч.Хүрэлбаатар, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, Төрийн байгуулалтын байнгын хорооны зөвлөх О.Тунгалаг, референт З.Нямцогт, С.Энхцэцэг нарын бүрэлдэхүүнтэй ажлын хэсэг байлцав. 

“Ардын хувьсгал-90” медаль бий болгох тухай тогтоолын төслийн талаарх Төрийн байгуулалтын байнгын хорооноос гаргасан танилцуулгыг УИХ-ын гишүүн Су.Батболд танилцуулав. 

Байнгын хорооны танилцуулгатай холбогдуулан УИХ-ын гишүүдээс асуух асуулт гараагүй.

УИХ-ын дарга Д.Дэмбэрэл УИХ-ын тогтоолын төслийг батлах санал хураалт явуулав.

Д.Дэмбэрэл: Байнгын хорооны гаргасан саналаар “Ардын хувьсгал-90” медаль бий болгох тухай УИХ-ын тогтоолын төслийг баталъя.

Зөвшөөрсөн

40

Татгалзсан

3

Бүгд


43

93,0 хувийн саналаар тогтоол батлагдлаа.

Уг асуудлыг 13 цаг 15 минутад хэлэлцэж дуусав.

Найм. Нийтээр тэмдэглэх баярын болон тэмдэглэлт өдрүүдийн тухай хуульд өөрчлөлт оруулах тухай хуулийн төсөл /хэлэлцэх эсэх/.

Хэлэлцэж буй асуудалтай холбогдуулан УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Э.Эрдэнэсүрэн, Төрийн байгуулалтын байнгын хорооны зөвлөх О.Тунгалаг, референт С.Энхцэцэг нарын бүрэлдэхүүнтэй ажлын хэсэг байлцав.

Хуулийн төслийн талаарх төсөл санаачлагчийн илтгэлийг УИХ-ын гишүүн Э.Бат-Үүл, Төрийн байгуулалтын байнгын хорооноос гаргасан санал, дүгнэлтийг УИХ-ын гишүүн Ж.Сүхбаатар  танилцуулав.


Байнгын хорооны санал, дүгнэлттэй холбогдуулан УИХ-ын гишүүн Д.Дамба-Очир, Н.Ганбямба, Ш.Сайхансамбуу, Л.Гүндалай нарын асуусан асуултад хуулийн төсөл санаачлагч, УИХ-ын гишүүн Э.Бат-Үүл, Төрийн байгуулалтын байнгын хорооны дарга, УИХ-ын гишүүн Ж.Сүхбаатар нар хариулж, тайлбар хийв.


Хуулийн төсөлтэй холбогдуулан УИХ-ын гишүүн Р.Гончигдорж, Л.Гүндалай, С.Эрдэнэ, Г.Баярсайхан нар санал хэлэв. 


Д.Дэмбэрэл: -Нийтээр тэмдэглэх баярын болон тэмдэглэлт өдрүүдийн тухай хуульд өөрчлөлт оруулах тухай хуулийн төслийг хэлэлцэх нь зүйтэй гэсэн Төрийн байгуулалтын байнгын хорооны саналаар санал хураалт явуулъя.


Зөвшөөрсөн

29


Татгалзсан

11


Бүгд


40


72,5 хувийн саналаар санал дэмжигдлээ.


Хуулийн төслийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэв.


Уг хуулийн төслийг 13 цаг 30 цагт хэлэлцэж дуусав.


Ес. Нийслэлийн агаарын бохирдлыг бууруулах тухай хуулийн төсөл, холбогдох бусад хуулийн төсөлд нэмэлт, өөрчлөлт оруулах тухай хуулийн төслүүд болон Нийслэлийн агаарын бохирдлыг бууруулах тухай хууль баталсантай холбогдуулан авах зарим арга хэмжээний тухай УИХ-ын тогтоолын төслүүд /хэлэлцэх эсэх/.


Хэлэлцэж буй асуудалтай холбогдуулан Ерөнхийлөгчийн Тамгын газрын дарга Д.Баттулга, Үндэсний аюулгүй байдлын зөвлөлийн ажлын албаны даргын үүрэг гүйцэтгэгч Ч.Өнөрбаяр, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, ахлах зөвлөх Н.Тунгалаг, зөвлөх Т.Тайшир, Байгаль орчин, хүнс, хөдөө аж ахуйн байнгын хорооны зөвлөх С.Мягмарсүрэн, референт Б.Баярмаа нарын бүрэлдэхүүнтэй ажлын хэсэг байлцав.

Хуулийн төслийн талаарх төсөл санаачлагчийн илтгэлийг Ерөнхийлөгчийн Тамгын газрын дарга Д.Баттулга, Байгаль орчин, хүнс, хөдөө аж ахуйн байнгын хорооноос гаргасан санал, дүгнэлтийг УИХ-ын гишүүн Д.Кёкүшюзан Батбаяр нар танилцуулав. 

Хууль санаачлагчийн илтгэл болон Байнгын хорооны санал, дүгнэлттэй холбогдуулж  УИХ-ын гишүүн Д.Тэрбишдагва, Ц.Сэдванчиг, Б.Бат-Эрдэнэ, Д.Очирбат нарын асуусан асуултад Ерөнхийлөгчийн Тамгын газрын дарга Д.Баттулга хариулж, тайлбар хийв.

Хэлэлцэж буй асуудалтай холбогдуулан УИХ-ын гишүүн С.Эрдэнэ, Н.Ганбямба нар санал хэлэв.

Д.Дэмбэрэл: -Байнгын хорооноос гаргасан Нийслэлийн агаарын бохирдлыг бууруулах тухай хуулийн төсөл, холбогдох бусад хуульд нэмэлт, өөрчлөлт оруулах тухай хуулийн төслүүд болон Нийслэлийн агаарын бохирдлыг бууруулах тухай хууль батлагдсантай холбогдуулан авах зарим арга хэмжээний тухай УИХ-ын тогтоолын төслийг хэлэлцэх нь зүйтэй гэсэн саналаар хураалт явуулъя.

Зөвшөөрсөн

32

Татгалзсан

11

Бүгд


43

74,4 хувийн саналаар санал дэмжигдлээ.

Хуулийн төслийг анхны хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүлэв.


Хуралдаан 14 цаг 12 минутад өндөрлөв.

Тэмдэглэлтэй танилцсан:


ТАМГЫН ГАЗРЫН ЕРӨНХИЙНАРИЙН БИЧГИЙН ДАРГА



  Ц.ШАРАВДОРЖ


Тэмдэглэл хөтөлсөн:

ХУРАЛДААНЫ ТЭМДЭГЛЭЛ ХӨТЛӨГЧ




  Б.БАТГЭРЭЛ

МОНГОЛ УЛСЫН ИХ ХУРЛЫН 2010 ОНЫ НАМРЫН ЭЭЛЖИТ ЧУУЛГАНЫ 2011 ОНЫ 02 ДУГААР САРЫН 02-НЫ ӨДӨР (ЛХАГВА ГАРИГ)-ИЙННЭГДСЭН ХУРАЛДААНЫДЭЛГЭРЭНГҮЙТЭМДЭГЛЭЛ

Д.Дэмбэрэл: -Гишүүдийн энэ өглөөний амар амгаланг айлтгая.

УИХ-ын 2010 оны намрын ээлжит чуулганы 2011 оны 02 дугаар сарын 02-ны өдрийн хурлын ирц хангагдсан байна. Хуралдааныг нээснийг мэдэгдье.

Хэдхэн цагийн дараа Туулай жил гарах гэж байна. Шинэ Туулай жилийн сар шинийн мэндчилгээг урьдчилан дэвшүүлж, хуралдаанаа эхлүүлье.

Өнөөдрийн чуулганы хуралдаанаар хэлэлцэх асуудлыг танилцуулъя.

1.    Жендэрийн эрх тэгш байдлыг хангах тухай, Засгийн газрын тухай хуульд нэмэлт, өөрчлөлт оруулах тухай, Хөдөлмөрийн тухай хуульд нэмэлт оруулах тухай, Төрийн албаны тухай хуульд нэмэлт, өөрчлөлт оруулах тухай, Монгол Улсын Хүний эрхийн Үндэсний Комиссын тухай хуульд нэмэлт оруулах тухай хуулийн болон Хууль хэрэгжүүлэх зарим арга хэмжээний тухай Улсын Их Хурлын тогтоолын төсөл /эцсийн хэлэлцүүлэг/, 
Жендэрийн эрх тэгш байдлыг хангах тухай хуулийг дагаж мөрдөх журмын тухай хуулийн төсөл /анхны хэлэлцүүлэг/;

 
- Нийгмийн бодлого, боловсрол, соёл, шинжлэх ухааны байнгын хорооны танилцуулгыг Улсын Их Хурлын гишүүн Х.Бадамсүрэн,

- Хуулийг дагаж мөрдөх журмын тухай хуулийн төслийн талаарх байнгын хорооны санал, дүгнэлтийг Улсын Их Хурлын гишүүн Д.Дондог танилцуулна.

 
2.    Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн төсөл /Засгийн газар өргөн мэдүүлсэн, эцсийн хэлэлцүүлэг/;

 
- Төсвийн байнгын хорооны танилцуулгыг Улсын Их Хурлын гишүүн Д.Дамба-Очир танилцуулна.

 3.    "Тусгаар тогтнол-90" медаль бий болгох тухай Улсын Их Хурлын тогтоолын төсөл/анхны хэлэлцүүлэг/;

 
- Төрийн байгуулалтын байнгын хорооны санал, дүгнэлтийг Улсын Их Хурлын гишүүн С.Батболдтанилцуулна.

 
4.    Ашигт малтмалын хайгуулын тусгай зөвшөөрөл шинээр олгохыг хориглох тухай хуулийн төсөл/анхны хэлэлцүүлэг/;

 
- Эдийн засгийн байнгын хорооны санал, дүгнэлтийг Улсын Их Хурлын гишүүн Р.Раштанилцуулна.

 
5.    Монгол Улсын Их Хурлын тухай хуульд нэмэлт оруулах тухай хуулийн төсөл /Улсын Их Хурлын гишүүн Д.Арвин, Ц.Даваасүрэн нар өргөн мэдүүлсэн, анхны хэлэлцүүлэг/;
- Төрийн байгуулалтын байнгын хорооны санал, дүгнэлтийг Улсын Их Хурлын гишүүн Г.Баярсайхантанилцуулна.

 
6.    Нийслэлийн агаарын бохирдлыг бууруулах тухай хуулийн төсөл, Агаарын тухай хуульд нэмэлт, өөрчлөлт оруулах тухай, Нэмэгдсэн өртгийн албан татварын тухай хуульд нэмэлт оруулах тухай, Гаалийн тариф, гаалийн татварын тухай хуульд нэмэлт оруулах тухай, Хувь хүний орлогын албан татварын тухай хуульд нэмэлт оруулах тухай, Аж ахуйн нэгжийн орлогын албан татварын тухай нэмэлт оруулах тухай, Нийслэлийн агаарын бохирдлыг бууруулах тухай хууль баталсантай холбогдуулан авах зарим арга хэмжээний тухай Улсын Их Хурлын тогтоолын төсөл /хэлэлцэх эсэх/;

 
- Хууль санаачлагчийн илтгэлийг Монгол Улсын Ерөнхийлөгчийн Тамгын газрын дарга Д.Баттулга танилцуулна.

 
- Байгаль орчин, хүнс, хөдөө аж ахуйн байнгын хорооны санал, дүгнэлтийг Улсын Их Хурлын гишүүн Д.Кёкүшюзан Батбаяр танилцуулна.

 
7.    Нийтээр тэмдэглэх баярын болон тэмдэглэлт өдрүүдийн тухай хуульд өөрчлөлт оруулах тухай хуулийн төсөл /хэлэлцэх эсэх/;

 
- Хууль санаачлагчийн илтгэлийг Улсын Их Хурлын гишүүн Э.Бат-Үүл танилцуулна.

 
- Төрийн байгуулалтын байнгын хорооны санал, дүгнэлтийг Улсын Их Хурлын гишүүн Д.Очирбаттанилцуулна.

 
8.    Нотариатын тухай хуулийн төсөл /Шинэчилсэн найруулга/, холбогдох бусад хуульд нэмэлт, өөрчлөлт оруулах тухай хуулийн төслүүд/нэгтгэсэн төсөл, анхны хэлэлцүүлэг/;

 
- Хууль зүйн байнгын хорооны санал, дүгнэлтийг Улсын Их Хурлын гишүүн Ж.Сүхбаатартанилцуулна.

 
9.    Нэмэгдсэн өртгийн албан татварын тухай хуульд нэмэлт оруулах тухай, Аж ахуйн нэгжийн орлогын албан татварын тухай хуульд нэмэлт оруулах тухай, Хувь хүний орлогын албан татварын тухай хуульд нэмэлт оруулах тухай хуулийн төслүүд /Улсын Их Хурлын гишүүн Б.Чойжилсүрэн өргөн мэдүүлсэн, анхны хэлэлцүүлэг/;

 
- Төсвийн байнгын хорооны санал, дүгнэлтийг Улсын Их Хурлын гишүүн О.Чулуунбат  танилцуулна.


Эдгээр асуудлыг хэлэлцэж эхэлье.


Эхний асуудалдаа оръё.


Нэг. Жендэрийн эрх тэгш байдлыг хангах тухай, Засгийн газрын тухай хуульд нэмэлт, өөрчлөлт оруулах тухай, Хөдөлмөрийн тухай хуульд нэмэлт оруулах тухай, Төрийн албаны тухай хуульд нэмэлт, өөрчлөлт оруулах тухай, Монгол Улсын Хүний эрхийн Үндэсний Комиссын тухай хуульд нэмэлт оруулах тухай хуулийн болон Хууль хэрэгжүүлэх зарим арга хэмжээний тухай Улсын Их Хурлын тогтоолын төсөл /эцсийн хэлэлцүүлэг/, 
Жендэрийн эрх тэгш байдлыг хангах тухай хуулийг дагаж мөрдөх журмын тухай хуулийн төсөл /анхны хэлэлцүүлэг/.


Байнгын хорооны санал, дүгнэлтийг эхлээд сонсъё. Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг УИХ-ын гишүүн Х.Бадамсүрэн танилцуулна. Х.Бадамсүрэн гишүүнийг индэрт урьж байна.


Х.Бадамсүрэн: -УИХ-ын дарга, эрхэм гишүүд ээ.


УИХ-ын 2011 оны 01 дүгээр сарын 27-ны өдрийн чуулганы нэгдсэн хуралдаанаар Жендэрийн эрх тэгш байдлыг хангах тухай хуулийн төсөл болон түүнтэй хамт өргөн мэдүүлсэн бусад хуулийн ба тогтоолын төслүүдийн анхны хэлэлцүүлгийг хийж, эцсийн хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлсэн билээ.


УИХ-ын чуулганы нэгдсэн хуралдааны анхны хэлэлцүүлгийн үед дэмжигдсэн саналуудыг төсөлд бүрэн тусгав. Үүнд:


1.Хуулийн төслийн 8 дугаар зүйлээс “бүх шатны сонгуульд улс төрийн нам, эвслээс нэр дэвшигчийн дотор аль нэг хүйсийн төлөөлөл 30 хувиас доошгүй байхаар заасан 8.2  дахь хэсэг, түүнчлэн төслийн 8 дугаар зүйлийн “Бүх шатны сонгуулийн хорооны бүрэлдэхүүнд аль нэг хүйсийн төлөөлөл 40 хувиас доошгүй байна.” гэсэн 8.4 дэх хэсэг, мөн “Тэтгэлгийн сан” байгуулах тухай заасан 14.3 дахь хэсгийг тус тус хаслаа.


2.Төслийн 8 дугаар зүйлийн  8.5 дахь хэсгийн “Улс төрийн намын өөрийн төлөөллийн төв болон орон нутгийн байгууллагын бүрэлдэхүүнд аль нэг хүйсийн төлөөлөл 25 хувиас доошгүй байхаар өөрчиллөө.


3.Төслийн 10.1.1 дэх хэсгийн төрийн улс төрийн томилогдох албан тушаалтан, 10.1.2 дахь хэсгийн төрийн захиргааны удирдах албан тушаалтан, 10.1.4 дэх хэсгийн төрийн үйлчилгээний удирдах албан тушаалтантай холбоотой хэсгүүдийг өөрчлөн найрууллаа.


4.Жендэрийн эрх тэгш байдлыг хангах тухай хуулийг дагаж мөрдөх журмын тухай хуулийг нэмж хэлэлцэхээр боллоо. Тус хуулиар төслийн 10.1.1, 10.1.2-10.1.4 дэх заалт, 10.3 дахь хэсгийн хэрэгжилтийг тусгайлан зааж өгсөн болно.


УИХ-ын чуулганы нэгдсэн хуралдаанаас Жендэрийн эрх тэгш байдлыг хангах тухай хуулийн төсөлтэй өргөн мэдүүлсэн дөрвөн хуулийн төслийг хууль санаачлагчид нь буцаасан тул дээрх дөрвөн хуулийн төсөлтэй холбоотой Жендэрийн эрх тэгш байдлыг хангах тухай хуулийн төслийн зарим хэсэг, заалтыг Байнгын хороогоор төслийг нэгдсэн хуралдааны эцсийн хэлэлцүүлэгт бэлтгэхдээ гүйцээн боловсруулах чиглэл өгсөн билээ. Иймд Байнгын хороо УИХ-ын чуулганы хуралдааны дэгийн тухай хуулийн 23 дугаар зүйлийн 23.2.1 дэх заалтыг баримтлан санал хураалт явуулсан бөгөөд зарчмын зөрүүтэй саналын томъёоллыг та бүхэнд тараасан болно.


УИХ-ын дарга, эрхэм гишүүд ээ.


Жендэрийн эрх тэгш байдлыг хангах тухай хуулийн төсөл болон Засгийн газрын тухай хуульд нэмэлт, өөрчлөлт оруулах тухай, Хөдөлмөрийн тухай хуульд нэмэлт оруулах тухай, Төрийн албаны тухай хуульд нэмэлт, өөрчлөлт оруулах тухай, Монгол Улсын Хүний эрхийн үндэсний комиссын тухай хуульд нэмэлт оруулах тухай, Жендэрийн эрх тэгш байдлыг хангах тухай хуулийг дагаж мөрдөх журмын тухай хуулийн төсөл, Хууль хэрэгжүүлэх арга хэмжээний тухай Улсын Их Хурлын тогтоолын төслүүдийн эцсийн хэлэлцүүлгийг хийж, хууль, тогтоолын төслүүдийг хэлэлцэн баталж өгөхийг Та бүхнээс хүсье. Анхаарал тавьсанд баярлалаа.


Д.Дэмбэрэл: -Х.Бадамсүрэн гишүүнд баярлалаа.


Байнгын хорооны санал, дүгнэлтээс асуух асуулттай гишүүн байна уу?


Ж.Сүхбаатар гишүүн асуултаа асууя.


Ж.Сүхбаатар: -Юуны өмнө Их Хурлын гишүүддээ Сүхбаатарын мэндэлсний 114 жилийн ойн мэнд хүргэе.


Жендэрийн эрх тэгш байдлыг хангах тухай хууль дээр Д.Очирбат даргаас асуух гээд байна. Анх хуулийн нэрийг Жендэрийн тэгш эрхийг хангах тухай хууль гэвэл зөв, зүйтэй болно гэсэн. Одоо эцсийн хэлэлцүүлэг рүү орчихжээ. Тэгэхээр энэ нь Үндсэн хууль болоод бусад хуулиуд дээр нэр томъёо нэг жигд явах ёстой шүү дээ. Хуулийн техникийн хувьд тавьж байгаа шаардлага, хууль, УИХ-ын бусад шийдвэрийг өргөн мэдүүлэх журмын тухай хуульд нэг байх ёстой гээд заачихсан. Үндсэн хуулинд “тэгш байдлын зарчим” гэж байгаа. Зарим хуулинд “тэгш эрх” гээд явж байгаа. Энэ дээр “эрх тэгш байдал” гээд явчихаж байна. Энэ хуулийг ингээд хийчихвэл цаашдаа зарим хуулийг боловсруулж байгаа нөхдүүд “эрх тэгш” гээд явчихна. 

Эцсийн хэлэлцүүлгийн шатанд явж байгаа редакц гэдэг юмуу “эрх тэгш” гэдэг үгийг хасаад нэгэнт үлдээж байгаа бол Жендэрийн тэгш байдлыг хангах тухай хууль гэдгээрээ явчихмаар байна. Энэ дээр юу гэж үзэж байгаа вэ? Танд ажлын хэсгийн ахлагчийн хувьд чуулганы нэгдсэн хуралдаан, бүлгийн хуралдаан дээр хэлж байсан юм бол тэгш эрхийг хангах тухай хууль гэвэл хууль зүйн хувьд илүү зөв болно гэж хэлж байсан. Нэр томъёо бас жижигдэхгүй л дээ. Тийм учраас энэ дээр та бүхэн юу гэж ярилцсан бол? Заавал эрх тэгш байдал гэж  нэмж тодотгох шаардлага байгаа юмуу? Хэрвээ байсан бол “тэгш эрхийг хангах” гээд явах ёстой байсан шүү дээ. Энэ асуудлаар би хоёр, гурван удаа хэлж байсан учраас Байнгын хороо, ажлын хэсэг дээр яаж яригдсан бол гэж асуух гэсэн юм. Баярлалаа.


Д.Дэмбэрэл: -Д.Очирбат гишүүн.


Д.Очирбат: -Ж.Сүхбаатар гишүүн бас анхны хэлэлцүүлэг дээр саналаа хэлж байсан. Ажлын хэсэг дээр ч гэсэн манайхан ярьж байгаад ер нь Жендэрийн эрх тэгш байдлын тухай хуулийг Жендэрийн тэгш байдлын гэх юмуу, эсвэл жендэр гэдэг гадны үгээр хэрэглэх юмуу? Хүйсийн эрх тэгш байдлын тухай хууль гэж энэ хуулийн нэрийг оруулах уу гэх зэрэг нэлээн олон асуудлууд яригдсан байгаа. Гэхдээ саяын ярьсан асуудал бас хөндөгдсөн. 


Чуулган дээр анхны хэлэлцүүлэг дээр гишүүдийн хэлж байсан санал энэ дээр туссан гэж хэлж болмоор байгаа юм. Тийм учраас Жендэрийн эрх тэгш байдлыг хангах, ер нь тэгш байдлын тухай ярихдаа эр, эм хүйсийн тэнцвэртэй байдлын тухай ярихад эрхийн тухай асуудал хөндөгдөөд байгаа юм. Тийм учраас энэ хуулин дээр байгаа эрх тэгш байдлын тухай хууль гэдэг энэ асуудлыг хэвээр үлдээе. Харин “тэгш эрхийн байдлын тухай хууль” гэх үү, “эрх тэгш байдлын тухай хууль” гэх юмуу? Нэгэнт бид жендэрийн асуудал, хүйсийн тэнцвэрт байдлын хуулийг гаргаж байгаа учраас үүнийгээ эрх тэгш гэдэг байдлыг оруулаад явах нь зүйтэй юм гэж ажлын хэсэг дээр ярьсан юм.


Энэ хууль маань олон удаа гацаж, олон удаа чуулганаар хэлэлцэгдэж, 16 жил гацаж байсан хууль. Гэхдээ өнөөдөр нэлээдгүй улс төрчдөөр чанагдаж, хэлэлцүүлэгт орж, ажлын хэсгээр нэлээн сайн боловсрогдсон хууль гэж би үзэж байна.


Д.Дэмбэрэл: -Үндсэн хуультай заавал энэ нэр томъёог нийцүүлэх шаардлага байгаа юмуу? Үндсэн хуультай нийцэхгүй гээд байх юм байхгүй биз дээ? Энэ тусгай ойлголт гарч ирж байна гэж би ойлгож байна. Тамгын газраас хариулах уу? Энэ нэр томъёоны цаана хууль хооронд зөрчил гарахгүй юу?


Д.Насанжаргал: -Байнгын хороо, ажлын хэсэг дээр олон дахин яригдсан асуудал. Эцэслэж хэлэлцэхдээ ерөнхийдөө Үндсэн хуулийн заалтыг нэг их зөрчөөд байх асуудал байхгүй гэж үзсэн.


Д.Дэмбэрэл: -Ж.Сүхбаатар гишүүн.


Ж.Сүхбаатар: -Д.Насанжаргал дарга аа. Би тэгш байдлыг гэдэг нь байж болж байна. Угаасаа Үндсэн хуулинд төрийн үйл ажиллагааны зарчим тэгш байдлын зарчим гэж байгаа. Би урьд нь “тэгш эрхийг хангах тухай” гэж санал болгож байсан. Одоо энэ дээр ингэж байлаа гэхэд редакцийн маягаар хуулинд байгаа “эрх тэгш байдлыг” гэдэг чинь хойд талын “эрх” гэдэг нь урд нь ороод “эрх тэгш байдал” гээд яриа болоод хуучин цагт ном, зохиолд тэгж явж байсан. Үндсэн хуулинд “эрх тэгш байдал” гэсэн ойлголт байхгүй шүү дээ. Бусад хуулиудад “тэгш байдлын” зарчим явж байгаа. Тэгэхээр “эрх” гэдгийг хасаад “тэгш байдлыг хангах” гэвэл энэ чинь зарчмын зөрүүтэй санал биш, редакцийн санал учраас ингээд явчихаач ээ. Тэгэхгүй бол цаашдаа дахиад хууль боловсруулж байгаа хүмүүс дараа нь “тэгш байдал” гэдэг биш, “эрх тэгш байдал” гэдэг юм байнга бичдэг болчихно шүү дээ. Тэгэхээр үгний хэмнэлтийн зарчим талаасаа ч хандсан, хууль зүйн нэр томъёо нэг байна гэдэг талаасаа хандсан ч, энэ жижигхэн асуудал учраас ажлын хэсэг, Байнгын хороо хүлээж аваад редакцийн маягаар “эрх” гэдгийг хасаад зүгээр Жендэрийн тэгш байдлыг хангах тухай гээд явчихвал хуулийнхаа бусад юмтай нэг болчихно шүү дээ гэсэн санал тавиад байгаа юм.


Д.Дэмбэрэл: -Уг нь эрэгтэй, эмэгтэйчүүдийн тэгш эрхийг хангах тухай гэдэг байж дээ. Редакцийн үед дахин ярилцъя. 


Хуралдаанд Дэд ажлын хэсгийн ахлагч, Ерөнхий сайдын ахлах зөвлөх Б.Долгор, Хууль зүй, дотоод хэргийн дэд сайд В.Удвал, Жендэрийн тэгш байдлын Үндэсний хорооны ажлын албаны дарга Б.Энхсайхан нар оролцож байна.


Жендэр гэдэг үг эрх тэгш байдал юмуу, тэгш эрх юмуу гэдгийг жаахан хардаг байж. Редакцийн үед анхааръя.


Гишүүдийн саналыг сонслоо. Байнгын хороон дээр урьд нь саналаа оруулаад яриад байсан юм байна. Редакцийн үед нэр дээр анхаараад, сайн тохироод, болж байна гэвэл үүгээрээ явна биз дээ. Жендэр гэдгийг уг нь янзлаад явах байсан. Жирийн хүн бол ойлгохгүй шүү  дээ.


Санал хураалт явуулъя.


Жендэрийн эрх тэгш байдлыг хангах тухай хуулийн төслийн талаарх зарчмын зөрүүтэй саналын томъёолол Байнгын хороо гаргасан байна.


1.Төслийн 12 дугаар зүйлийн “Соёл, урлаг, хэвлэл, мэдээллийн байгууллага нь Монгол Улсын хууль тогтоомж, олон улсын гэрээнд заасан жендэрийн эрх тэгш байдлын хэм хэмжээг зөрчсөн, түүнчлэн хувь хүн буюу аль нэг хүйсийг бүхэлд нь хүйсийн шинжээр доромжилсон, жендэрийн эрх тэгш байдалд харш аливаа үзэл, зан үйлийг сурталчилсан зэрэг жендэрийн ялгаварлан гадуурхалтын агуулга бүхий аливаа бүтээл туурвих, нийтлэх, нэвтрүүлэх, хэвлэхээс татгалзах үүрэгтэй.” Гэсэн 12.8 дахь хэсгийг хасах саналыг Байнгын хороо гаргасан байна. Хасах нь зүйтэй гэсэн Байнгын хорооны саналаар санал хураалт явуулъя.


Санал хураалтад 47 гишүүн оролцож, 28 гишүүн зөвшөөрч, 59,6 хувийн саналаар хасах нь зүйтэй гэж үзлээ.


2.Төслийн 14 дүгээр зүйлийн “Гэрлэлтээ цуцалсан эсхүл эхнэр, нөхрийн аль нэг нь нас барсан тохиолдолд хүүхдээ өсгөн хүмүүжүүлэх үүрэг хүлээсэн эхнэр буюу нөхөр дундын эд хөрөнгөөс орон байр, тэдний амьжиргааны гол эх үүсвэр болсон эд хөрөнгийг өмчлөх давуу эрхтэй.” гэсэн  14.7 дахь хэсгийг хасах саналыг Байнгын хороо оруулсан байна. Байнгын хорооны саналыг дэмжье.


Санал хураалтад 47 гишүүн оролцож, 31 гишүүн зөвшөөрч, 86,0 хувийн саналаар санал дэмжигдлээ.


3.Төслийн 14 дүгээр зүйлийн “Гэрлэлтээ цуцалсан, эсхүл гэрлэгч, хамтын амьдралтай хүмүүсийн аль нэг нь нас барсан тохиолдолд гэр бүлийн гишүүдийн хамтран өмчлөх дундын эд хөрөнгийг хүйсийн шинжээр ялгаварлан гадуурхалгүйгээр тэгш хуваарилна." гэсэн 14.8 дахь хэсгийг хасах саналыг Байнгын хороо оруулсан байна. Энэ саналыг хасах саналыг дэмжье.


Санал хураалтад 44 гишүүн оролцож, 33 гишүүн зөвшөөрч, 75,0 хувийн саналаар энэ санал дэмжигдлээ.


4.Төслийн 15 дугаар зүйлийн “УИХ-ын Байнгын хороо, хууль санаачлагчаас өргөн мэдүүлсэн Монгол Улсын хууль, УИХ-ын бусад шийдвэрийн төслийг хэлэлцэх явцад энэ хуулийн 16.1.2-т заасан жендэрийн эрх тэгш байдлыг хангасан эсэх талаар дүн шинжилгээ хийсэн үнэлгээний тайлан, зөвлөмжийг харгалзан үзнэ.” гэсэн 15.2 дахь хэсгийг хасах саналыг Байнгын хороо оруулсан байна. Саналыг дэмжье.


Санал хураалтад 43 гишүүн оролцож, 32 гишүүн зөвшөөрч, 74,4 хувийн саналаар санал дэмжигдлээ.


5.Төслийн 16 дугаар зүйлийн “хууль тогтоомж, төрийн бодлого, ерөнхий төлөвлөгөө зэрэг баримт бичиг, түүнчлэн нийтээр дагаж мөрдөх эрх зүйн актын төсөлд жендэрийн эрх тэгш байдлыг хангасан эсэх талаар дүн шинжилгээ хийлгэх,” гэсэн 16.1.2 дахь заалтыг хасах саналыг Байнгын хороо оруулсан байна. Саналыг дэмжье.


Санал хураалтад 41 гишүүн оролцож, 28 гишүүн зөвшөөрч, 70,7 хувийн саналаар санал дэмжигдлээ.


6.Төслийн 18 дугаар зүйлийн “жил бүрийн улсын төсөв, эдийн засаг, нийгмийг хөгжүүлэх үндсэн чиглэлийн төсөлд жендэрийн дүн шинжилгээ хийлгэж, үнэлгээ өгөх,” гэсэн 18.3.3 дахь заалтыг хасах санал хураалт явуулъя.


Санал хураалтад 41 гишүүн оролцож, 27 гишүүн зөвшөөрч, 65,9 хувийн саналаар санал дэмжигдлээ.


7.Төслийн 19 дүгээр зүйлийн 19.1.1 дэх заалтаас “холбогдох хууль тогтоомж, эрх зүйн акт болон төсвийн төлөвлөлт, тайлагналтыг” гэснийг хасах санал хураалт явуулъя.


Санал хураалтад 41 гишүүн оролцож, 30 гишүүн зөвшөөрч, 73,2 хувийн саналаар санал дэмжигдлээ.


8.Төслийн 19 дүгээр зүйлийн 19.1.3 дахь заалтаас “Монгол Улсын Их Хурал, хууль тогтоомж,” гэснийг хасах саналыг Байнгын хороо оруулсан байна. Саналыг дэмжье.


Санал хураалтад 41 гишүүн оролцож, 34 гишүүн зөвшөөрч, 82,9 хувийн саналаар дэмжигдлээ.


9.Төслийн 26 дугаар зүйлийн “бусдыг үр хөндөх ажилбар хийлгүүлэхээр шаардсан, ятгасан, дарамталсан иргэнийг 50 мянга хүртэл төгрөг, албан тушаалтныг 100 мянга хүртэл төгрөгөөр торгох,” гэсэн 26.1.5 дахь заалтыг хасах санал оруулсан байна. Байнгын хорооны саналаар санал хураалт явуулъя.


Санал хураалтад 41 гишүүн оролцож, 26 гишүүн зөвшөөрч, 63,4 хувийн саналаар санал дэмжигдлээ.


Төслийг батлах санал хураалт явуулъя.


1.Жендэрийн эрх тэгш байдлыг хангах тухай хуулийн төслийг баталъя гэсэн санал хураалт явуулъя.


Санал хураалтад 42 гишүүн санал хураалтад оролцож, 33 гишүүн зөвшөөрч, 78,6 хувийн саналаар хууль батлагдлаа.


2.Засгийн газрын тухай хуульд нэмэлт, өөрчлөлт оруулах тухай хуулийн төслийг баталъя гэсэн санал хураалт явуулъя.


Санал хураалтад 43 гишүүн санал хураалтад оролцож, 27 гишүүн зөвшөөрч, 62,8 хувийн саналаар хууль батлагдлаа.


3.Хөдөлмөрийн тухай хуульд нэмэлт, өөрчлөлт оруулах тухай хуулийн төслийг баталъя гэсэн санал хураалт явуулъя.


Санал хураалтад 42 гишүүн оролцож, 30 гишүүн зөвшөөрч, 71,4 хувийн саналаар хууль батлагдлаа.


4.Төрийн албаны тухай хуульд нэмэлт, өөрчлөлт оруулах тухай хуулийн төслийг баталъя гэсэн санал хураалт явуулъя.


Санал хураалтад 42 гишүүн оролцож, 32 гишүүн зөвшөөрч, 76,2 хувийн саналаар хууль батлагдлаа.


5.Монгол Улсын Хүний эрхийн Үндэсний комиссын тухай хуульд нэмэлт оруулах тухай хуулийн төслийг баталъя гэсэн санал хураалт явуулъя.


Санал хураалтад 42 гишүүн оролцож, 31 гишүүн зөвшөөрч, 73,8 хувийн саналаар хууль батлагдлаа.




6.Хууль хэрэгжүүлэх арга хэмжээний тухай УИХ-ын тогтоолын төслийг баталъя гэсэн санал хураалт явуулъя.


Санал хураалтад 42 гишүүн оролцож, 28 гишүүн зөвшөөрч, 66,7 хувийн саналаар тогтоол батлагдлаа.


Жендэрийн эрх тэгш байдлыг хангах тухай хуулийг дагаж мөрдөх журмын тухай хуулийн төслийг хэлэлцье.


Нийгмийн бодлого, боловсрол, соёл, шинжлэх ухааны байнгын хорооны санал, дүгнэлт гарсан байна. Байнгын хорооны санал, дүгнэлтийг УИХ-ын гишүүн Д.Дондог танилцуулна. Д.Дондог гишүүнийг индэрт урьж байна.


Д.Дондог: -УИХ-ын дарга, эрхэм гишүүд ээ.


Жендэрийн эрх тэгш байдлыг хангах тухай хуулийг дагаж мөрдөх журмын тухай хуулийн төслийн хэлэлцэх эсэх асуудлыг УИХ-ын 2011 оны 01 дүгээр сарын 27-ны өдөр нэгдсэн хуралдаанаар шийдвэрлэж, анхны хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлсэн билээ.


Тус Байнгын хорооны 2011 оны 02 дугаар сарын 01-ний өдрийн хуралдаанаар төслийн анхны хэлэлцүүлгийг хийлээ.


Жендэрийн эрх тэгш байдлыг хангах тухай хуулийг дагаж мөрдөх журмын тухай хуулийн төслийг хэлэлцүүлэх үед УИХ-ын гишүүн Д.Дондог уг хуулийн төслийг анхны хэлэлцүүлгээр нь батлах горимын санал гаргасныг Байнгын хорооны гишүүд санал нэгтэйгээр дэмжсэн болно.


УИХ-ын эрхэм гишүүд ээ.


Жендэрийн эрх тэгш байдлыг хангах тухай хуулийг дагаж мөрдөх журмын тухай хуулийн төслийг анхны хэлэлцүүлэгт бэлтгэсэн талаарх Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг хэлэлцэн, уг төслийг баталж өгөхийг та бүхнээс хүсье. Анхаарал тавьсанд баярлалаа.


Д.Дэмбэрэл: -Д.Дондог гишүүнд баярлалаа.


Байнгын хорооны санал, дүгнэлтээс асуух асуулттай гишүүн байна уу?


С.Ламбаа гишүүн асууя.


С.Ламбаа: -Жендэрийн эрх тэгш байдлыг хангах тухай хуулийг дагаж мөрдөх журмын тухай хуулийн 2 дээр “хөтөлбөр, төлөвлөгөө” гээд хаалтанд “хүний нөөцийн” гээд бичсэн байна. Ер нь хуульд хаалтан дотор үг байдаг юмуу? Хаалт дотор үг хийдэггүй шүү дээ. Юу гэсэн үг юм бэ? Төлөвлөгөө гэдэг нь хүний нөөцийн төлөвлөгөө гэсэн үг юмуу, ерөөсөө хүний нөөцийн хөтөлбөрийг хэрэгжүүлэх төлөвлөгөө болж хувирч байгаа юмуу? Засгийн газар баталж гээд байна шүү дээ. Тийм учраас үүнийгээ үг, найруулгын хувьд Байнгын хороо юу гэж үзэж байна вэ? Ийм юм ер байдаггүй шүү дээ. Хууль хэзээ ч хаалтан дотор үгтэй байдаггүй.


Д.Дэмбэрэл: -Д.Очирбат гишүүн.


Д.Очирбат: -С.Ламбаа гишүүний асуусан Жендэрийн эрх тэгш байдлын 10 дугаар зүйлийн 10.1.2-оос 11.4 хүртэлх заалт байгаа. 11.3 дахь хэсгийг тодорхой үе шаттайгаар хэрэгжүүлэх төлөвлөгөө гаргаж гээд дотор нь /хүний нөөцийн/ гээд хаалтанд хийсэн. Энэ ямар утгаар орсон бэ гэвэл Жендэрийн эрх тэгш байдлын тухай асуудал маань өөрөө хүний нөөцийн, хүний асуудал, боловсон хүчний асуудал. Эрх тэгш байдлын тухай асуудлыг хөндөж байгаа юм. Тийм учраас тодруулж хаалт дотор хийж өгсөн байх гэж би бодож байна. Нарийн тодруулгыг хуулийн зөвлөх өгөх байх.


Д.Дэмбэрэл: -Тэгж ойлгох уу? С.Ламбаа сайд.


С.Ламбаа: -Би 10.3 дахь заалтын “тодорхой үе шаттай хэрэгжүүлэх хөтөлбөр, төлөвлөгөө гэдгийг, хүний нөөц гэдэг үгийг тэр өгүүлбэр дотроо оруулж гаргах ёстой. Түүнээс биш хүний нөөцийн гэдгийг хаалтан дотор хийчихээр зөвхөн хүний нөөцөөр л хийх гэж байгаа төлөвлөгөө юм бол хүний нөөцийн хөтөлбөр, төлөвлөгөөг гэж хийх хэрэгтэй шүү дээ. Тодорхой үе шаттай хэрэгжүүлэх төлөвлөгөө, хаалтан дотор /хүний нөөцийн төлөвлөгөөг Засгийн газар батална/ гээд байна шүү дээ. Тэгэхээр хүний нөөцийн гэж хуулинд хаалтан дотор үг байдаг юмуу гэж асуугаад байна шүү  дээ. Би хаалтан дотор үг байхыг үзээгүй юм байна. Энэ чинь хууль батлах гээд байна шүү дээ.


Д.Дэмбэрэл: -Тамгын газар. Хүний нөөцийн төлөвлөгөө гэх юмуу?


Д.Насанжаргал: -Үүнийг бид редакц дээр эргэж харъя. Угаасаа 10 дугаар зүйл бүхэлдээ хүний нөөцтэй холбоотой асуудал байгаа юм. Эрэгтэй, эмэгтэй хүний хүйсийн талаарх ерөнхий заалт байгаа. Хөтөлбөр, төлөвлөгөө ямар чиглэлээр гарах вэ гэхээр ишлэл авсан заалтаараа тодорхойлогдоно. Үүнийг авчихаж болно. Редакц дээрээ бид эргэж харъя.


Д.Дэмбэрэл: -За тэгье. Редакц дээрээ үүнийгээ төлөвлөгөө гээд хаалтанд байгаа хүний нөөц гэдгийг авах юмуу, эсвэл хүний нөөцийн төлөвлөгөө гэх юмуу гэдгийг редакцаар авъя гэж тохирлоо.


Байнгын хороо анхны хэлэлцүүлгээр батлах горимын санал оруулсан байна. Горимын саналаар санал хураалт явуулъя. Анхны хэлэлцүүлгээр батлах нь зүйтэй гэсэн Байнгын хорооны горимын саналаар санал хураалт явуулж байна.


Санал хураалтад 46 гишүүн оролцож, 22 гишүүн зөвшөөрч, 47,8 хувийн саналаар анхны хэлэлцүүлгээр явуулах шаардлагагүй гэж байна. Эцсийн хэлэлцүүлгийг хийгээд ороод ирье.


Ингээд Жендэрийн эрх тэгш байдлыг хангах тухай хуулийг дагаж мөрдөх журмын тухай хуулийг эцсийн хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүллээ.


Жендэрийн ажлын хэсгийнхэнд баярлалаа.


Гурав дахь асуудалдаа оръё. Дараагийн ажлын хэсгийнхэн байраа эзэлье.


Хоёр. Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн төсөл /Засгийн газар өргөн мэдүүлсэн,эцсийн хэлэлцүүлэг/


Хуулийн төслийн талаарх Төсвийн байнгын хорооны санал, дүгнэлт гарсан байна. Д.Дамба-Очир гишүүн танилцуулна.


Д.Дамба-Очир: -УИХ-ын дарга, эрхэм гишүүд ээ.


Монгол Улсын Засгийн газраас 2011 оны 01 дүгээр сарын 17-ны өдөр УИХ-д өргөн мэдүүлсэн Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн төслийг УИХ-ын чуулганы 2011 оны 01 дүгээр сарын 27-ны өдрийн нэгдсэн хуралдаанаар хэлэлцээд эцсийн хэлэлцүүлэгт бэлтгүүлэхээр Төсвийн байнгын хороонд шилжүүлсэн билээ.


Уг хуулийн төслийн эцсийн хэлэлцүүлгийг Төсвийн байнгын хороо 2011 оны 02 дугаар сарын 01-ний өдрийн хуралдаанаар хийлээ.


Төслийн эцсийн хэлэлцүүлгийг хийх үед УИХ-ын гишүүн С.Баярцогт, Д.Хаянхярваа нараас төсөлд хуулийн 14.1.4 дэх заалтын “сүү” гэснийг хасах заалт нэмэх санал гаргасныг Байнгын хорооны гишүүд санал нэгтэйгээр дэмжлээ.


УИХ-ын эрхэм гишүүд ээ. Уг хуулийн төслийн талаар тус Байнгын хорооноос гаргасан зарчмын зөрүүтэй саналын томъёолол болон Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн төслийн эцсийн хувилбарыг Та бүхэнд тараасан болно.


Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн төслийг баталж өгөхийг та бүхнээс хүсье. Анхаарал тавьсанд баярлалаа.


Д.Дэмбэрэл: -Д.Дамба-Очир гишүүнд баярлалаа. Байнгын хорооны санал, дүгнэлтээс асуух асуулттай гишүүн байна уу?


Д.Оюунхорол гишүүн асуултаа тавья.


Д.Оюунхорол: -Баярлалаа. Нэмэгдсэн өртгийн албан татварын хуульд нэмэлт, өөрчлөлт оруулах одоогийн өргөн баригдсан байгаа хуулийг дэмжиж байгаа. Гэхдээ дараа нь, эрчим хүч, дэд бүтцийн салбарт хийгдэх том хөрөнгө оруулалтын асуудлууд дээр Засгийн газраас зарим нэг орж ирээд анхны хэлэлцүүлгээр батлагдсан саналуудыг өөрчлөөд дараа оруулж ирье гэсэн саналыг Засгийн газар тавьсан байгаа. Тийм учраас энэ асуудлыг нарийн боловсруулаад дараа оруулж ирэх шаардлагатай байна.


Эрчим хүчний дэд бүтцийн салбарт хийгдэх хөрөнгө оруулалтын том ажлууд дээр ажил үндсэндээ бүтэн хоёр жил ямар нэгэн байдлаар үл ойлголцох зарчмаас шалтгаалаад явахгүй байна. Тийм учраас үүнийг эрчимжүүлэх зорилгоор дараагийн орж ирэх хуулийг Засгийн газрыг яаралтай оруулж ирээч ээ гэж хүсэж байна. Энэ дээр хариулт ч авмаар байна.


Д.Дэмбэрэл: -Төсвийн байнгын хорооны дарга Д.Хаянхярваа хариулъя.


Д.Хаянхярваа: -Д.Оюунхорол гишүүний асуултад хариулъя. Энэ асуудал бас яригдсан. Засгийн газрын гишүүн С.Баярцогт сайд энэ асуудлыг жижиг, дунд үйлдвэрлэлтэй холбоотой, эрчим хүчтэй холбоотой, дэд бүтэцтэй холбоотой асуудлуудыг үйлдвэрлэлийн салбараар нь авч эцэслэн боловсруулаад хаврын чуулганд бэлтгэж оруулъя гэдэг тайлбарыг хэлж байсан. Тийм учраас би Засгийн газрыг энэ асуудлаар хаврын чуулганд хуулийн төслөө өргөн барих байх гэж найдаж байна.


Д.Дэмбэрэл: -Д.Балдан-Очир гишүүн асуултаа асууя.


Д.Балдан-Очир: -Манай салбарын яамны нөхдүүд бас надаас тодруулаад байсан юм. Энэ хуулийн төслийн 14.1.4 дэх заалтын “сүү” гэснийг хасах заалтыг нэмье гэсэн. Ерөнхийдөө хуулиа бүхэлдээ ойлгоод байгаа боловч яг энэ хуулийн үг, үсгийн томъёолол дээр үгээ олохгүй байна уу, үгүй юу. Хуулийг хэрэглээд явах үед татварын байцаагч татвар хураалт дээр ажиллахад энэ дээр хүндрэл үүсэх вий гэсэн ийм болгоомжлол байгаад байна. Энэ тал дээр манай Төсвийн байнгын хороо жаахан дэлгэрүүлээд тайлбарлаад өгөөч.


Д.Дэмбэрэл: -Д.Хаянхярваа дарга.

Д.Хаянхярваа: -Өчигдөр яригдсан асуудлын талаар би ярья. Дараа нь би ажлын хэсгийнхэн үүнийг тодруулаад өгөөрэй гэж хүсэж байна. 13.1.18, 13.1.19, 13.1.20 гээд Нэмэгдсэн албан татварын тухай хуулиар бол бидний ярьж байгаагаар сүү, мах, гурил нь нэмэгдсэн өртгийн албан татвараас чөлөөлөгдөж байгаа. Тэгээд 14.1.4 дээр анхан шатны боловсруулалтад ороогүй мах, сүү, өндөг гээд “сүү” гэдэг үг нь байгаа юм. Ингэхээр нэгэнт нэмэгдсэн өртгийн албан татвараас чөлөөлөгдсөн учраас эргээд анхан шатны боловсруулалтад ороогүй гэдэг утгаараа дахин хасалт, буцаан олголт гэдэг тухай асуудал энд яригдаж байгаа учраас “сүү” гэдэг үг энд байхгүй юм. Хуультайгаа зөрчилдөж байгаа гэдэг тайлбарыг манай Их Хурлын Тамгын газрын хуулийн хэлтэс, төсөл боловсруулж байгаа ажлын хэсгийнхэн тайлбарласан. Тийм учраас бид үүнийг өчигдөр хэлэлцээд 2/3-оор “сүү” гэдэг үгийг хасах нь зүйтэй юм гэж оруулсан. Хэрвээ шаардлагатай гэвэл манай ажлын хэсгийнхэн нэмэлт тайлбар өгөөч гэж хүсэж байна.

Д.Дэмбэрэл: -Баярлалаа. Гишүүд асуулт асууж хариултаа авлаа. Т.Бадамжунай сайд тодруулаад хариулъя.

Т.Бадамжунай: -Баярлалаа. Д.Балдан-Очир гишүүний асууж байгаа асуулт бол Их Хурлын албан ёсны хэлэлцүүлэг дээр тайлбар болж, протоколд үлдэх нь зүйтэй сэдэв гэж ойлгож байна. Агуулгын хувьд Р.Гончигдорж гишүүний саналаар нэмэгдсэн агуулга дотор бол сүүн бүтээгдэхүүн өөрөө НӨТ-аас чөлөөлөгдөж, энэ агуулгаар хадгалагдаж байгаа. Тэр тайлбарыг Их Хурлын протокол дээр тайлбарлахгүй бол сүүлд нь “та үйлдвэрт борлуулаагүй бол” гээд малчнаас гарч байгаа түүхий сүү НӨТ-т хамаарагдахгүй болчихож магадгүй гэсэн болгоомжлол байгаа. Агуулгын хувьд бүрэн хамрагдаж байгаа учраас тайлбарыг зөв хийж протоколд үлдээх нь зөв байх гэж бодож байна. Сүү бүхэлдээ орж байгаа гэж ойлгож болно.

Д.Дэмбэрэл: -Баярлалаа. Гишүүд асуултаа асуулаа.

Ганцхан санал байгаа юм байна. Санал хураалт явуулъя.

Байнгын хорооны зарчмын зөрүүтэй саналын томъёоллыг уншъя. 

1.төсөлд хуулийн 14.1.4 дэх заалтын “сүү” гэснийг хасах заалт нэмэх гэснийг дэмжье.

Санал хураалтад 47 гишүүн санал хураалтад оролцож, 39 гишүүн зөвшөөрч, 83,0 хувийн саналаар санал дэмжигдлээ.

Зарчмын зөрүүтэй саналаар санал хурааж дууслаа.

Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн төслийг баталъя гэсэн санал хураалт явуулъя.

Р.Гончигдорж: -Хугацааг нь тодруулъя.

Д.Дэмбэрэл: -Ердийн журмаар гэе. Хугацаа заахаар Ерөнхийлөгч та нар хугацаа заасан байна гэх. З дугаар зүйлийн хугацааг ердийн журмаар гэж ойлголоо. 

Хуулиа баталъя гэсэн санал хураалт явуулъя.

Санал хураалтад 45 гишүүн оролцож, 35 гишүүн зөвшөөрч, 77,8 хувийн саналаар санал дэмжигдлээ. Хууль батлагдлаа.

Дараагийн асуудалд оръё.

Гурав. “Тусгаар тогтнол -90” медаль бий болгох тухай УИХ-ын тогтоолын төслийн анхны хэлэлцүүлэг.

Д.Дэмбэрэл: -Тогтоолын төслийн талаарх Байнгын хорооны санал, дүгнэлтийг сонсъё. Байнгын хорооны санал, дүгнэлтийг УИХ-ын гишүүн Су.Батболд танилцуулна. Су.Батболд гишүүнийг индэрт урьж байна.

Су.Батболд: -УИХ-ын дарга, эрхэм гишүүд ээ.

“Тусгаар тогтнол-90” медаль бий болгох тухай УИХ-ын тогтоолын төслийн хэлэлцэх эсэх асуудлыг УИХ-ын чуулганы 2011 оны 01 дүгээр сарын 27-ны өдрийн нэгдсэн хуралдаанаар шийдвэрлэж, анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн билээ.

Байнгын хороо 2011 оны 02 дугаар сарын 01-ний өдрийн хуралдаанаар төслийн анхны хэлэлцүүлэг хийж дараах санал, дүгнэлтийг УИХ-ын чуулганы нэгдсэн хуралдаанд танилцуулж байна.

Байнгын хорооны хуралдаан дээр УИХ-ын гишүүн Д.Дондог “Тусгаар тогтнол-90” медалийг “Ардын хувьсгал-90” медаль гэж өөрчлөх, тогтоолын төслийн 2 дугаар хавсралтын 3 дугаар заалтын “эрхэлдэг ажил, нас...” гэснийг хасах зарчмын зөрүүтэй санал гаргасныг хуралдаанд оролцсон гишүүд санал нэгтэй дэмжсэн болно.

“Тусгаар тогтнол-90” медаль бий болгох тухай УИХ-ын тогтоолын төслийг чуулганы нэгдсэн хуралдаанд оруулахыг Байнгын хорооны хуралдаанд оролцсон гишүүд санал нэгтэй дэмжлээ.

Төслийн талаар гаргасан зарчмын зөрүүтэй саналыг томъёоллыг та бүхэнд тараасан болно. 

УИХ-ын эрхэм гишүүд ээ. “Тусгаар тогтнол-90” медаль бий болгох тухай УИХ-ын тогтоолын төслийг анхны хэлэлцүүлэгт бэлтгэсэн тус Байнгын хорооноос гаргасан санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.

Д.Дэмбэрэл: -Су.Батболд гишүүнд баярлалаа. Байнгын хорооны санал, дүгнэлтээс асуух асуулттай гишүүн байна уу? 

Ц.Сэдванчиг гишүүн асуултаа асууя.

Ц.Сэдванчиг: -Баярлалаа. Уг асуудалтай холбоотойгоор Байнгын хороон дээр ярилцсан уу? Байнгын хорооны дарга ямар бодолтой байдаг бол гэдгийг мэдэх гэсэн юм. Төрийн одон, медаль, гавьяа шагналын үнэ цэнэ буурч байгаа, хавтгайрч байгаа. Үүнийг цэгцлэх нь зүйтэй гэсэн санал, гомдол, хүсэлт олон жил яригдаж байгаа. Үүнийг цэгцлэх талаар Байнгын хорооноос бодож байгаа юм байна уу? Өнөөгийн байдлаар хэд хэдэн хуулийн төсөл өргөн баригдсан байгаа гэж ойлгож байгаа. Үүнийг яагаад хэлэлцэхгүй байгаа юм бол? Энэ асуудлыг шуурхайлаад, урагшлуулаад шийдэх боломж байна уу? Энэ дээр бодож, төлөвлөж байгаа, ажлын төлөвлөгөөнд оруулсан юм байна уу гэдгийг асуух гэсэн юм.

Дараагийн асуулт нь, “Тусгаар тогтнол-90” гэж яриад байна. Яагаад “Ардын хувьсгал” гэдгээр явж болдоггүй юм бэ гэсэн саналыг хэлэлцэх эсэх асуудлыг ярьж байхад хэлж байсан. Үүнийг бас Байнгын хороон дээр ярьсан уу? “Ардын хувьсгал-90” гэж тусдаа гарах юмуу? Би сая хөдөө, орон нутгаар яваад ирлээ. Шагналын асуудлыг их ярьж байна. Шагналын үнэ, цэнэтэй холбоотой асуудлууд их яригдаж байна. “Тусгаар тогтнол-90”-тэй холбоотой асуудал ч гэсэн хүмүүсийн анхаарлыг нэлээн татаад байгаа бололтой юм. Яагаад “Тусгаар тогтнол-90” болоод явчихав? “Ардын хувьсгал-90” гэдгээр явж болоогүй юмуу? Энэ дээр тусдаа медаль гарах юм уу гэж их асуугаад байна. Энэ дээр Байнгын хороон дээр яригдсан зүйл байна уу? Ямар бодол, саналтай байна вэ?

Д.Дэмбэрэл: -Байнгын хорооны дарга Ж.Сүхбаатар хариулъя.

Ж.Сүхбаатар: -Ц.Сэдванчиг гишүүний асуултад хариулъя. Гишүүний ярьж байгаа асуудлыг дагуу хоёр дахь асуудлын тухайд бол энэ асуудал яригдсан. “Тусгаар тогтнол-90” медалийн тухай ярихаас илүүтэй нэршилтэй нь холбогдож асуудал яригдсан. Ер нь манай зарим хүмүүс, хэрвээ мушгивал Монгол Улсын тусгаар тогтнол 90 жилээр байх уу, үгүй юу гэж ярилцаад, нэр нь зохимжгүй юм байна гээд манай Д.Дондог гишүүн түрүүний яриад байгаа, олон түмэн ч яриад байгаа “Ардын хувьсгал-90” медаль болгож өөрчлөх нь зүйтэй гэсэн саналыг гаргаад манай Байнгын хорооны гишүүд дэмжсэн байгаа.

Ер нь тусгаар тогтнол гэдгийг хүмүүс янз, янзаар ярьдаг тухай бид ярьсан. Тусгаар тогтнолоо зарласнаар нь тусгаар тогтнолын он тоололд тооцогдох уу? Эсвэл тусгаар тогтнол гэдэг нь 1808 оноос бий болсон  зарчмыг хүлээн зөвшөөрөгдсөнөөр байх уу гээд янз, янзаар. Зарим нь Их Монгол Улсаас тоолно гээд ярьсан. Энэ асуудлыг ярилцаад бид нэршлийг нь өөрчилж байгаа. Байнгын хорооноос санал оруулж байна.

Нэг дэх асуудлын тухайд таны хэлж байгаа одон, медалийн асуудлыг Байнгын хорооны даргын хувьд, Даргын дэргэдэх зөвлөл дээр Д.Дэмбэрэл дарга бид яриад Ш.Сайхансамбуу, З.Алтай гишүүдийн санаачилсан Төрийн одон медалийн тухай хуулийг хэлэлцүүлье гээд оруулж байгаа. Гэхдээ Монгол Улсын Ерөнхийлөгчөөс, түүний Тамгын газраас энэ асуудал дээр Монгол Улсын Ерөнхийлөгчид Үндсэн хуулиар олгогдсон төрийн дээд одон медаль, цолыг олгодгийнхоо хувьд энэ дээр бодлого гаргаж, ажлын хэсэг ажиллаж байгаа. Хуулийн төслөө оруулна. Үүнтэй хамт ярих ёстой шүү гэж ярьж байгаа. Түүнээс УИХ-ын Байнгын хороо, удирдлагын төвшинд энэ асуудал дээр хамтатган хэлэлцүүлье гэдэг энэ чиглэлээр л одоо явж байгаа.

Уг нь Байнгын хороон дээр гурван ч удаа одон, медалийн асуудлыг хэлэлцэх асуудлын төлөвлөгөөнд оруулсан. Энэ дээр манай зарим хүмүүс энэ асуудлыг хойшлуулж, яригдаж байгаа асуудалтай нэг мөр, цогц байдлаар асуудлыг яривал яасан юм бэ гэж байгаад хаврын чуулганд энэ асуудал орж ирж, яригдах болов уу гэж харж байгаа.

Ер нь төрийн одон, медальтай холбоотой асуудлыг цэгцэлье гэдэг асуудал нь П.Очирбат ерөнхийлөгчийн үеэс эхлээд анхны хуулийн төсөл яригдаж байсан гэхээр бараг 14 жил гаруй явсан юм шиг. Энэ асуудлаар энэ жилдээ багтаад асуудлаа шийдчих ёстой болов уу гэсэн ийм л байр суурьтай байна.

Д.Дэмбэрэл: -Баярлалаа. Л.Гантөмөр гишүүн асуултаа асууя.

Л.Гантөмөр: -Баярлалаа. Байнгын хорооноос гаргасан “Ардын хувьсгал-90” гэдэг нэр өөрчлөх саналыг дэмжиж байна. Тогтоол дотор нэр өөрчлөхөөс гадна тогтоол дотор “медаль бий болгосугай”, “медалийн тодорхойлолтыг хавсралтаар баталсугай” гэсэн хоёр заалт байгаа. Энэ хоёр нь автоматаар солигдох юмуу? Зарчмын зөрүүтэй санал хураалтаар солигдох юм уу гэсэн асуулт байна.

Хоёр дахь нь медалийн хийц, хэмжээ дагалдаад батлагдаж байгаа гэж ойлгож байна. Би буруу ойлгож байна уу, үгүй юу? Хэрвээ дагалдаад батлагдаж байгаа бол өнөөдөр анхны хэлэлцүүлгээр баталъя гэсэн санал гарчээ гэж ойлгож байгаа. Биш үү?

-За. Тэгвэл энэ бол “Ардын хувьсгал” гэдгээр өөрчлөгдөж батлагдана гэж ойлгож болох уу гэсэн асуулт байна.

Д.Дэмбэрэл: -Ж.Сүхбаатар гишүүн хариулъя.

Ж.Сүхбаатар: -Л.Гантөмөр гишүүний асуулт нь яг өөрийн чинь ойлгож байгаагаар байгаа. Сая Д.Дондог гишүүн хоёр зарчмын зөрүүтэй санал гаргасан учраас шинэ дэгийн хуулиар анхны хэлэлцүүлэг дээр ямар нэгэн зарчмын зөрүүтэй санал гаргавал анхны хэлэлцүүлгээр батлах боломжгүй, заавал эцсийн хэлэлцүүлэгт оруулахаар хийсэн байгаа. Тэгэхээр үндсэн зарчмын зөрүүтэй санал нь “Тусгаар тогтнол-90” гэдэг медалийг “Ардын хувьсгал-90” гэж өөрчилсөнтэй холбогдуулаад хэрвээ шаардлагатай бол медалийн тодорхойлолт, загвар зэрэгт өөрчлөлт орохоор байвал түүнийг эцсийн хэлэлцүүлэгт гүйцээн боловсруулах, хоорондын дотоод зөрчилдөөнийг арилгах байдлаар өнөөдөр энэ зарчмын зөрүүтэй саналыг та бид дэмжвэл эцсийн хэлэлцүүлэгт зарим асуудлууд дээр өөрчлөлт оруулахаар, гүйцээж оруулахаар оруулж ирнэ. 

Үүнийг Засгийн газартай одоо яг ярьж байгаа. “Ардын хувьсгал-90” болсноор загварт тодорхой хэмжээнд өөрчлөлт орох, зарим нэг заалт өөрчлөгдөхийг үгүйсгэхгүй байгаа юм.

Д.Дэмбэрэл: -Байнгын хорооны санал, дүгнэлтээс гишүүд асуултаа асууж, хариултаа авлаа.

Зарчмын зөрүүтэй саналаар санал хураалтууд явуулъя.

“Тусгаар тогтнол-90” медаль бий болгох тухай УИХ-ын тогтоолын төслийн талаарх зарчмын зөрүүтэй саналын томъёоллыг Төрийн байгуулалтын байнгын хороогоор дэмжигдсэн байна. Тогтоолын төслийн “Тусгаар тогтнол-90” медалийн нэрийг “Ардын хувьсгал-90” гэж өөрчлөх саналыг УИХ-ын гишүүн Д.Дондог гаргасныг Байнгын хороо дэмжсэн байна. Байнгын хорооны саналаар дэмжье гэсэн санал хураалт явуулъя.

Санал хураалтад 46 гишүүн оролцож, 37 гишүүн зөвшөөрч, 80,4 хувийн саналаар санал дэмжигдлээ.

Төслийн хоёрдугаар хавсралтаар батлах “Тусгаар тогтнол-90” медалийг олгох журмын З дахь заалтын “эрхэлдэг ажил, нас” гэснийг хасах саналыг гишүүн Д.Дондог гаргаж, Байнгын хороо дэмжсэн байна. Байнгын хорооны саналаар дэмжье гэсэн санал хураалт явуулъя.

Санал хураалтад 44 гишүүн санал хураалтад оролцож, 39 гишүүн зөвшөөрч, 88,6 хувийн саналаар санал дэмжигдлээ.

Ж.Сүхбаатар: -Д.Дэмбэрэл дарга танаас асуух асуулт байна.

Д.Дэмбэрэл: -Ж.Сүхбаатар.

Ж.Сүхбаатар: -Д.Дэмбэрэл дарга аа, одоо бодит байдалд “Ардын хувьсгал-90” медалийн загварыг яаралтай шийдээд цаад үйлдвэрлэлд нь явуулах юм хүлээгдэж байгаа юм билээ. Ч.Хүрэлбаатар сайдтай ярьсан байгаа. Одоо “Ардын хувьсгал-90” болгосноор загварт ямар нэгэн өөрчлөлт орохоор бол тэрийг тохиролцвол эцсийн хэлэлцүүлгээ хийвэл өнөөдөр боломж гарах болов уу, үгүй болов уу? Уг нь ингээд шийдчихвэл энэ өөрөө цаг хугацааны хувьд нэлээн шахагдсан асуудал байгаа юм.

Д.Дэмбэрэл: -Нэр өөрчлөгдөхөд загвар өөрчлөгдөж байгаа юм байгаа юу?

Ч.Хүрэлбаатар: -Байгаа.

Ж.Сүхбаатар: -Загвар дээр байгаа гэж байгаа юм. Хэрвээ тэгвэл Байнгын хороо эцсийн хэлэлцүүлэг хийгээд өнөөдөртөө багтаачихвал гэж бодоод байгаа юм.

Д.Дэмбэрэл: -Анхны хэлэлцүүлгээр баталъя гэсэн горимын санал гаргаж байна уу?

Ж.Сүхбаатар: -Анхны хэлэлцүүлгээр биш, эцсийн хэлэлцүүлэг хийх гэж байгаа юм. Анхны хэлэлцүүлгээр боломжгүй болчихсон шүү дээ. Тэгээд би танаас асууж байгаа нь өнөөдөр хуралдаад эцсийн хэлэлцүүлэг хийвэл та юу гэж бодож байна вэ гэсэн юм.

Д.Дэмбэрэл: -Тэгвэл цагаа гаргаад хуралдаад эцсийн хэлэлцүүлгээр оруулаад ирье.

Энэ тогтоолын төслийг эцсийн хэлэлцүүлэгт бэлтгүүлэхээр Төрийн байгуулалтын байнгын хороонд шилжүүллээ. Одоо хуралдаад оруулж ирж байгаа загварыг нь хэлэлцээд ороод ирье. Төрийн байгуулалтын байнгын хороо, Нийгмийн бодлогын байнгын хорооны дагаж гарах журмын тухай хуулийн эцсийн хэлэлцүүлгийг хийгээд ирье. 

Түр завсарлага. 12.00 цагаас хуралдаан үргэлжилнэ.

Завсарлага

Д.Дэмбэрэл: -Хуралдаанаа үргэлжлүүлье.

Дөрөв. Ашигт малтмалын хайгуулын тусгай зөвшөөрөл шинээр олгохыг хориглох тухай хуулийн төслийн анхны хэлэлцүүлэг /хаалттай/

Тав. Жендэрийн эрх тэгш байдлыг хангах тухай хуулийг дагаж мөрдөх журмын тухай хуулийн төслийн эцсийн хэлэлцүүлгийг хийе.

Жендэрийн эрх тэгш байдлыг хангах тухай хуулийг дагаж мөрдөх журмын тухай хуулийн талаар Байнгын хорооны санал, дүгнэлт гарсан байна. Нийгмийн бодлого, боловсрол, соёл, шинжлэх ухааны байнгын хорооны танилцуулгыг УИХ-ын гишүүн Д.Оюунхорол танилцуулна. Д.Оюунхорол гишүүнийг индэрт урьж байна.

Д.Оюунхорол: -УИХ-ын дарга, эрхэм гишүүд ээ. УИХ-ын 2011 оны 02 дугаар сарын 02-ны өдрийн чуулганы нэгдсэн хуралдаанаар Жендэрийн эрх тэгш байдлыг хангах тухай хуулийг дагаж мөрдөх журмын тухай хуулийн анхны хэлэлцүүлгийг хийж, эцсийн хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлсэн билээ.

Байнгын хороогоор хуулийн төслийн эцсийн хэлэлцүүлгийг хийхэд зарчмын зөрүүтэй санал гаргаагүй бөгөөд хуулийн төслийг та бүхэнд тараасан болно.

УИХ-ын дарга, эрхэм гишүүд ээ. Жендэрийн эрх тэгш байдлыг хангах тухай хуулийг дагаж мөрдөх журмын тухай хуулийн эцсийн хэлэлцүүлгийг хийж, хуулийн төслийг хэлэлцэн баталж өгөхийг та бүхнээс хүсье. Анхаарал тавьсанд баярлалаа. Сайхан шинэлээрэй.

Д.Дэмбэрэл: -Д.Оюунхорол гишүүнд баярлалаа. Байнгын хорооны танилцуулгаас асуух асуулттай гишүүн байна уу?

-Алга байна.

Санал хураалт явуулъя.

Жендэрийн эрх тэгш байдлыг хангах тухай хуулийг дагаж мөрдөх журмын тухай хуулийн төслийг баталъя гэсэн Байнгын хорооны саналаар санал хураалт явуулъя.

Санал хураалтад 41 гишүүн оролцож, 38 гишүүн зөвшөөрч, 92,7 хувийн саналаар хууль батлагдлаа.

Энэ хууль ердийн журмаар хэрэгжих байх.

Дараагийн асуудлаа үргэлжлүүлэн хэлэлцье.

Зургаа. УИХ-ын тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг явуулъя.

Төрийн байгуулалтын байнгын хорооны санал, дүгнэлтийг УИХ-ын гишүүн Г.Баярсайхан танилцуулна. Г.Баярсайхан гишүүнийг индэрт урьж байна.

Г.Баярсайхан: -УИХ-ын дарга, эрхэм гишүүд ээ.

Монгол Улсын Их Хурлын тухай хуульд нэмэлт оруулах тухай хуулийн төслийн хэлэлцэх эсэх асуудлыг УИХ-ын чуулганы 2011 оны 01 дүгээр сарын 27-ны өдрийн нэгдсэн хуралдаанаар шийдвэрлэж, анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн билээ.

Байнгын хороо 2011 оны 02 дугаар сарын 01-ний өдрийн хуралдаанаараа төслийн анхны хэлэлцүүлгийг хийж дараах санал, дүгнэлтийг УИХ-ын чуулганы нэгдсэн хуралдаанд танилцуулж байна.

Байнгын хорооны хуралдаан дээр УИХ-ын гишүүн Г.Баярсайхан Агаарын бохирдлыг бууруулах асуудлын дэд хороо нь “улсын нийт нутаг дэвсгэрийн хэмжээнд агаар, хөрс, усны бохирдлыг бууруулах асуудлаарх хууль тогтоомжийн биелэлтийн асуудлыг” гэж өөрчлөх зарчмын зөрүүтэй санал гаргасныг хуралдаанд оролцсон гишүүдийн олонхи дэмжсэн болно.

Монгол Улсын Их Хурлын тухай хуульд нэмэлт оруулах тухай хуулийн төслийн  анхны хэлэлцүүлгийг чуулганы нэгдсэн хуралдаанд оруулахыг Байнгын хорооны хуралдаанд оролцсон гишүүд санал нэгтэй дэмжлээ.

Төслийн талаар гаргасан зарчмын зөрүүтэй саналын томъёоллыг та бүхэнд тараасан болно.

УИХ-ын эрхэм гишүүд ээ. Монгол Улсын Их Хурлын тухай хуульд нэмэлт оруулах тухай хуулийн төслийг анхны хэлэлцүүлэгт бэлтгэсэн тус Байнгын хорооноос гаргасан санал, дүгнэлтийг хэлэлцэн шийдвэрлэж өгнө үү. Анхаарал тавьсанд баярлалаа.

Д.Дэмбэрэл: -Г.Баярсайхан гишүүнд баярлалаа. Байнгын хорооны танилцуулга, санал, дүгнэлтээс асуух асуулттай гишүүн байна уу?

-Алга байна.

Байнгын хороо зарчмын зөрүүтэй саналын томъёолол оруулж байна. Зарчмын зөрүүтэй саналуудаар санал хураалт явуулъя.

Төрийн байгуулалтын байнгын хороогоор дэмжигдсэн саналууд байна.

1.Төслийн 1 дүгээр зүйлийн 2 дахь заалтыг дор дурдсанаар өөрчлөн найруулах:

“24.3.11.Агаарын бохирдлыг бууруулах асуудлын дэд хороо нь улсын нийт нутаг дэвсгэрийн хэмжээнд агаар, хөрс, усны бохирдлыг бууруулах асуудлаарх хууль тогтоомжийн биелэлтийн асуудлыг” гэж нэмэх саналыг УИХ-ын гишүүн Г.Баярсайхан гаргасныг Байнгын хороо дэмжсэн байна. Байнгын хорооны саналаар санал хураалт явуулъя. Саналыг дэмжье.

Санал хураалтад 41 гишүүн оролцож, 34 гишүүн зөвшөөрч, 82,9 хувийн саналаар санал дэмжигдлээ. Дэд хорооны ерөнхий үүргийг тодотгосон байна.

Монгол Улсын Их Хурлын тухай хуульд нэмэлт, өөрчлөлт оруулах тухай хуулийн төслийг эцсийн хэлэлцүүлэгт бэлтгүүлэхээр Төрийн байгуулалтын байнгын хороонд шилжүүллээ.

Түрүүн бид завсарлаж, Байнгын хороо хуралдсан асуудлаа хэлэлцье.

Долоо. “Ардын хувьсгал-90” медаль бий болгох тухай УИХ-ын тогтоолын төслийн эцсийн хэлэлцүүлгийг явуулъя.

“Ардын хувьсгал-90” медаль бий болгох тухай тогтоолын төслийн талаарх Төрийн байгуулалтын байнгын хорооны санал, дүгнэлтийг сонсъё. УИХ-ын гишүүн Су.Батболд танилцуулна. Су.Батболд гишүүнийг индэрт урьж байна.

УИХ-ын эрхэм гишүүд ээ. УИХ-ын 2011 оны 02 дугаар сарын 02-ны өдрийн чуулганы нэгдсэн хуралдаанаар “Ардын хувьсгал-90” медалийг бий болгох тухай УИХ-ын тогтоолын төслийн анхны хэлэлцүүлгийг хийж,  эцсийн хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн билээ.

Тус Байнгын хороо дээрх тогтоолын төслийг эцсийн хэлэлцүүлэгт бэлтгэх тухай асуудлыг 2011 оны 02 дугаар сарын 02-ны өдрийн хуралдаанаар хэлэлцээд эцэслэн дараах байдлаар нэгдсэн хуралдаанд танилцуулж байна.

1.“Ардын хувьсгал-90” медалийг бий болгох тухай УИХ-ын тогтоолын төсөлд нэгдсэн хуралдааны анхны хэлэлцүүлгээр олонхийн дэмжлэг авсан “Тусгаар тогтнол-90” медалийн нэрийг “Ардын хувьсгал-90” гэж өөрчлөх, төслийн хоёрдугаар хавсралтаар батлах “Ардын хувьсгал-90” медалийг олгох журмын З дахь заалтын “эрхэлдэг ажил, нас...” гэснийг хасах зарчмын зөрүүтэй саналыг тогтоолын төсөлд тусгасан болно.

2.Байнгын хороо төслийг эцсийн хэлэлцүүлэгт бэлтгэхдээ “Ардын хувьсгал-90” тогтоолын төсөл болон хавсралтаар батлах медалийн тодорхойлолт, уг медалийг олгох журамд уг медалийн нэрийг өөрчилсөнтэй холбогдуулан зохих өөрчлөлтийг хийлээ.

“Ардын хувьсгал-90” тогтоолын төслийн эцсийн хувилбарыг та бүхэнд тараасан болно. 

УИХ-ын эрхэм гишүүд ээ. “Ардын хувьсгал-90” медалийг бий болгох тухай УИХ-ын тогтоолын төслийг баталж өгөхийг та бүхнээс хүсье. Анхаарал тавьсанд баярлалаа.

Д.Дэмбэрэл: -Су.Батболд гишүүнд баярлалаа. Байнгын хорооны танилцуулгаас асуух асуулттай гишүүн байна уу?

-Алга байна.

УИХ-ын тогтоолын төслийг батлах санал хураалт явуулъя.

“Ардын хувьсгал-90” медаль бий болгох тухай УИХ-ын тогтоолын төслийг баталъя гэсэн Байнгын хорооны саналаар санал хураалт явуулж байна.

Санал хураалтад 43 гишүүн оролцож, 40 гишүүн зөвшөөрч, 93,0 хувийн саналаар тогтоол батлагдлаа.

Хуулийг өнөөдрөөс дагаж мөрдөхөөр болсон. 20 дугаар сарын 02. 

Эцсийн найруулгын саналтай гишүүн байна уу?

-Алга байна. 

Эцсийн найруулгыг сонслоо.

Гишүүдэд баярлалаа.

Найм. Нийтээр тэмдэглэх баярын болон тэмдэглэлт өдрүүдийн тухай хуульд өөрчлөлт оруулах тухай хуулийн төсөл /хэлэлцэх эсэх/.

Хууль санаачлагчийн илтгэлийг УИХ-ын гишүүн Э.Бат-Үүл танилцуулна.

Э.Бат-Үүл: -УИХ-ын дарга, УИХ-ын эрхэм гишүүд ээ.

Нийтээр тэмдэглэх баярын болон тэмдэглэлт өдрүүдийн тухай хуульд өөрчлөлт оруулах тухай хуулийн төслийг Ж.Энхбаяр гишүүн бид хоёр өргөн барьсан. Энэ хуулийн төслийг өргөн барих үндэслэл нь Монгол Улсын иргэн Үндсэн хуулиар эх орноо хамгаалах, хуулийн дагуу цэргийн алба хаах үндсэн үүрэг хүлээдэг. Түүнчлэн Төрийн албаны тухай хуульд хуулийн дагуу цэргийн жинхэнэ алба хаах үүрэг хүлээсэн иргэн төрийн албаны онцлог төрөл болох энэ үүргээ биелүүлээгүй бол төрийн жинхэнэ алба эрхлэх боломжгүй гэж заасан зэрэг нь Монгол Улсын иргэн бүрт цэргийн албаны үүрэг хамаатай гэдгийг хэлж байгаа юм.

Цэрэгт алба хаах нь эх орноо хайрлах, хамгаалах үйл хэрэгт суралцах, бие хүн болж төлөвшихөөс гадна улс орондоо цэргийн алба хаах нь нэр төрийн хэрэг хэмээн тооцогддог ёстой. 

2003 онд батлагдсан Нийтээр тэмдэглэх баярын болон тэмдэглэлт өдрүүдийн тухай хуулиар 03 дугаар сарын 18-ны өдрийг Зэвсэгт хүчний өдөр гэж бүх нийтээр тэмдэглэх баярын өдөр болгон хуульчилж, жил бүр тэмдэглэдэг. Гэвч энэхүү өдрийг зөвхөн батлан хамгаалах салбарын хэмжээнд тэмдэглэдэг нь зарим талаар учир дутагдалтай юм. 

Цэрэгт алба хаах бүх нийтийн баяр гэхээсээ илүүтэй зөвхөн зэвсэгт хүчиндээ алба хааж буй цэргийн албан хаагчдын баяр гэж ойлгогддог. Ингэснээр зөвхөн салбарын хэмжээнд тэмдэглэгддэг баяр нь тангараг өргөж цэргийн алба хаах иргэд уг баярын гадна үлдэж байгаа нь зохисгүй юм.

Нөгөө талаар цэргийн алба хаах хүсэл эрмэлзэлтэй залууст цэрэг, эх оронч хүмүүжил олгох, түүгээрээ бахархах ач холбогдолтой гэж үзэж байгаа юм. Батлан хамгаалах үйл хэрэгт хувь нэмрээ оруулж буй, оруулах тангараг өргөж цэрэгт алба хаасан, хаах бүх нийтийн баяр болгох үүднээс, иргэний үүргийн баяр болгох үүднээс Нийтээр тэмдэглэх баярын болон тэмдэглэлт өдрүүдийн хуулийн 5.1.2-т “Зэвсэгт хүчний өдөр” гэснийг “Монгол цэргийн өдөр” болгон өөрчлөх тухай асуудлыг хуулийн төсөлд тусгасан болно.

Анхаарал тавьсанд баярлалаа.

Д.Дэмбэрэл: -Э.Бат-Үүл гишүүнд баярлалаа. Байнгын хорооны санал, дүгнэлтийг сонсъё. Төрийн байгуулалтын байнгын хорооны санал, дүгнэлтийг УИХ-ын гишүүн Ж.Сүхбаатар танилцуулна. Ж.Сүхбаатар гишүүнийг индэрт урьж байна.

Ж.Сүхбаатар: - Улсын Их Хурлын дарга, эрхэмгишүүдээ.

Улсын Их Хурлын гишүүнЭ.Бат-Үүл, Ж.Энхбаярнар Нийтээр тэмдэглэх баярын болон тэмдэглэлт өдрүүдийнтухай хуульд өөрчлөлторуулаххуулийн төслийгсанаачлан боловсруулж МонголУлсынИхХуралд2011оны 01 дүгээр сарын20-ны өдөр өргөнмэдүүлсэнбилээ.

Төслийг Төрийнбайгуулалтынбайнгынхороо 2011оны02 дугаар сарын 01-ний өдрийнхуралдаанаараахэлэлцлээ.Хуулийн төсөлтэйхолбогдууланУлсын Их Хурлын гишүүнР.Раш, Г.Баярсайхан, Д.Энхбат нар байр сууриа илэрхийлсэн болно.

 
Нийтээр тэмдэглэх баярын болон тэмдэглэлт өдрүүдийнтухайхуулийн төслийн хэлэлцэх эсэх асуудлыг Байнгын хорооны хуралдаанд оролцсон гишүүд санал нэгтэй дэмжиж УлсынИхХурлын чуулганы нэгдсэнхуралдаанд оруулах нь зүйтэйгэж үзлээ.

УлсынИхХурлынэрхэмгишүүдээ.

Нийтээр тэмдэглэх баярын болон тэмдэглэлт өдрүүдийнтухайхуулийн төслийнхэлэлцэх эсэх асуудлаарТөрийн байгуулалтын байнгын хорооноосгаргасан санал, дүгнэлтийг хэлэлцэн шийдвэрлэж өгөхийг  хүсье.

           Д.Дэмбэрэл: -Ж.Сүхбаатар гишүүнд баярлалаа.


Хууль санаачлагчийн илтгэл болон Байнгын хорооны санал, дүгнэлтээс асуух асуулттай гишүүн байна уу?


Д.Дамба-Очир гишүүн асуултаа асууя.


Д.Дамба-Очир: -Э.Бат-Үүл гишүүн болон хууль санаачилсан хүмүүсээс асуух гэсэн юм. Одоо Монгол Улсын хэмжээнд хичнээн баяр, ёслолын өдрүүд байдаг юм бол? Баярладаг өдрүүд нь тэртэй тэргүй маш олон байгаа байх. Хагас сайн өдөр бүгд ажиллахаа больсон. Ажлын 5 өдөртэй болсноос авахуулаад өнөөдрийн бидний амьдрал ахуй, байж байгаа байдал бол ажил хийхгүй бол болохооргүй болчихсон байгаа. Амрах, баярлах, бэлэнчлэх юм руу л явж байгаа. Нэмж баярууд бий болгоод байх юм уу? Судалсан юм байдаг болов уу? Энэ талаар тодруулж асуух гэсэн юм. Түүнээс, Цэргийн баярыг бүх нийтээр тэмдэглэнэ гэдгийг эсэргүүцээд байх юм алга байна. Гэхдээ би асуух гэж байна. Ер нь баяр нь ихэдсэн юм биш үү гэж асуух гэсэн юм. Баярлалаа.


Д.Дэмбэрэл: -Э.Бат-Үүл гишүүн.


Э.Бат-Үүл: -Хууль батлагдсанаар шинээр баярын өдөр нэмэгдэхгүй. Ерөөсөө 03 дугаар сарын 18-нд тэмдэглэдэг баярын өдрийг “Зэвсэгт хүчний баярын өдөр” гэснийг “Монгол цэргийн баярын өдөр” болгоё гэж байгаа юм. Нэр өөрчилж байгаа юм. Баяр нэмэгдэхгүй.


Д.Дэмбэрэл: -Нийт тоог нь бас гаргачихаарай. Баярын өдөр нэлээн нэмэгдээд л байгаа.


Н.Ганбямба гишүүн асуултаа тавья.


Н.Ганбямба: -Би нэр өөрчилж байна гэж ойлгож байна. Ер нь нэр, нэрэндээ бид энгийн ярианд Цэргийн баяр л гэдэг шүү дээ. Зэвсэгт хүчин гэсэн юм байхгүй. Ерөөсөө 03 дугаар сарын 18-нд Цэргийн баяр гээд тогтчихсон. Эрчүүдийн баяр гэж өөр баяр байдаггүй, тэрийгээ хамтад нь энгийн хүрээнд хамт олон бүр янз, янзын зохион байгуулалттай тэмдэглэдэг юм билээ. Түүн шиг Цэргийн баяр гэж болоогүй юмуу?


Эсвэл эрчүүдийн баяр гэж Орос онигоо байдаг шиг эрчүүдийн тухай сэтгүүл байхгүй гэсэн чинь ганц Крокодил гэдэг сэтгүүл гарсан байна гэж нэг нөхөр хэллээ гэдэг шиг ер нь 03 дугаар сарын 18 бол нэр нь Цэргийн баяр боловч Мартын 8-ны дараа эрчүүддээ баяр хүргэдэг ийм л нийтийн баяр болчихсон шүү дээ. Тэр утгаар нь ерөнхий ухамсрын төвшинд, энгийн харьцаанд маань ийм сайхан уламжлал тогтсон юм чинь, үүнийг нь хуульчилж өгөөд. Зарим хүмүүс тэгдэг шүү дээ. Монголд яг хэвшил болчихсон зарим үгийг хүртэл плитка гэдэг үгийг пэлэтик гээд үгийнхээ санд оруулаач гэдэг шиг Цэргийн баяр гээд тогтсон юм чинь, эрчүүддээ баяр хүргэнэ үү, энэ хэмжээгээр нь цааш нь баяжуулж өгөөд, хуулиараа эрх зүйн орчинг нь тодорхой болгож өгөөд орхиж болдоггүй юмуу? Заавал Зэвсэгт хүчин гэх алба байхгүй л дээ. Баярлалаа.


Д.Дэмбэрэл: -Үндсэндээ санал хэллээ. Э.Бат-Үүл.


Э.Бат-Үүл: -Н.Ганбямба гишүүн дэмжиж байгаа юм байна. Өөрөөр хэлбэл, Цэргийн баяр гэдгээрээ л явъя гэж байна шүү дээ. Цэргийн баяр байсныг нь  Зэвсэгт хүчний баяр болгосон юм. Одоо Цэргийн баяр болгоё гэж байна.


Д.Дэмбэрэл: -Ш.Сайхансамбуу гишүүн асуултаа тавья.


Ш.Сайхансамбуу: -Баярлалаа. Э.Бат-Үүл гишүүн ээ. Энэ нэрийг заавал өөрчилж байх ямар хэрэг байна вэ? Энэ чинь Монгол Улсын Ерөнхийлөгч Зэвсэгт хүчний ерөнхий командлагч гэж байгаа шүү дээ. Тэгвэл Монгол цэргийн командлагч гэж өөрчлөх юмуу? Үндсэн хуульдаа өөрчлөлт оруулж л таарах нь дээ. Энэ чинь утгатай шүү. Монгол Улсын Ерөнхийлөгч төрийн Үндсэн  хуулинд байгаа шүү дээ. Зэвсэгт хүчний ерөнхий командлагч гээд байж байхад, ганц командалж байгаа юмыг нь байхгүй болгож өгөөд, тэгээд Монгол цэргийн ерөнхий командлагч гэж нэрлэж таарах нь л дээ. Сайн бодохгүй бол. Тэгснээс баярын нэрийг өөрчлөхдөө гол нь биш. Цаана чинь том хүн, “би бол Монгол цэргийн ерөнхий командлагч болж байгаа юм байна” гэж ойлгохоор байна. Би л тэгж харахаар байна. Үндсэн хуулинд байгаа шүү дээ. Л.Болд сайд аа, энэ нэрийг заавал өөрчлөх ямар шаардлага байна вэ? Монгол улсын нэр сүртэй хүчтэй холбоотой. Юуны төлөө “зэвсэгт хүчний” гэж байгаа билээ. Цэргийн гэдэг чинь зүгээр л цэрэг хүн шүү дээ.


Д.Дэмбэрэл: -Үндсэн хуулинд Монгол Улс өөрийгөө хамгаалах зэвсэгт хүчинтэй байна. Зэвсэгт хүчний ерөнхий командлагч нь Монгол Улсын Ерөнхийлөгч гээд байгаа л даа. 


Э.Бат-Үүл гишүүн хариулъя.


Э.Бат-Үүл: -Ш.Сайхансамбуу гишүүний хэлж байгаа үнэн л дээ. Их утгатай юм гэж. Өөрөөр хэлбэл, урьд нь манай Монголын иргэдийн иргэний үүргээ нэр төртэй биелүүлж байгаа нийтийн баяр байсан юм. 2003 онд Зэвсэгт хүчний өдөр гэж өөрчлөөд, энэ ер нь Ерөнхийлөгчийн өргөмжлөл нь илүү их болчихсон баяр болоод хувирсан /бүх нийтийн баяр байсан нь/, нэгдүгээрт үүнээс болсон юм.


Хоёрдугаарт, Зэвсэгт хүчний баяр гээд явчихаар, одоо зэвсэгт хүчний бүрэлдэхүүнд цагдаа, дотоодын цэрэг ордог. Гэтэл Цагдаагийн өдөр гээд тусдаа өдөртэй, Дотоодын цэргийн өдөр гээд тусдаа өдөртэй. Ингээд тус, тусдаа яваад өгдөг. Тэгээд Зэвсэгт хүчний баяр гэдэг нь яг үнэндээ энэ нэрэндээ нийцэхгүй, бүгд тусдаа явчихдаг юм. Тийм учраас ерөөсөө иргэдийнхээ иргэний үүргээ нэр төртэй хааж гүйцэтгэх ёстой иргэний үүргийн баяр болгоё гэж Үндсэн хуулиндаа нийцүүлж байгаа юм.


Д.Дэмбэрэл: -Ш.Сайхансамбуу гишүүн тодруулаад асууя.


Ш.Сайхансамбуу: -Зэвсэгт хүчний ерөнхий командлагч гээд Монгол Улсын Ерөнхийлөгч байгаа шүү дээ. Зэвсэгт хүчний ерөнхий командлагч одоо /эр цэргийн/ Монгол цэргийн баяр гээд өөрчлөхөд хувь хүний хувьд тэр хүн өөрөө зөвшөөрч байгаа юм уу?


Хоёрдугаарт, хэвшээд тогтчихсон шүү дээ. Ерөнхийдөө Зэвсэгт хүчний баяр гээд тэмдэглэж байгаа, бүх эрэгтэй хүмүүс Цэргийн баяр гээд хуулиасаа гадуур амьдрал дээр тогтсон үйл явдал нь байдгаараа байж л байгаа шүү дээ. Тэрийг заавал “Монгол” гэдэг үгийг юу гэж бодоод байдаг юм бол. Сүр оруулах гэж байгаа бол наадах чинь бүр сүргүй болчихлоо гэж бодоод байна. Монгол Улсад хүч хэрэгтэй. Цэргээсээ илүү хүч нь хамаагүй илүү. Би тэр талаас нь бодоод байна. Ерөнхийлөгч хүн өнөөдөр Ц.Элбэгдорж гуай байна уу /микрофон хаагдав/.


Д.Дэмбэрэл: -Э.Бат-Үүл.


Э.Бат-Үүл: -Харин, Ш.Сайхансамбуу гишүүний яриаг уншихад ойлгогдоод байх шиг байх юм. Өөрөөр хэлбэл, ерөөсөө Зэвсэгт хүчний баяр гэдэг байдлаар нэрийг нь өөрчилсөн нь 2003 онд болсон. Тэрнээс өмнө ерөөсөө л Цэргийн баяр гэдгээрээ л явдаг байсан. Иргэний үүргийн баяр гэж явдаг байсан. Тэгэхээр нийтээр тэмдэглэх баяр, хуулиар албан тушаал олгох хоёрыг хольж, хутгаж болохгүй ээ. Өөрөөр хэлбэл, Монгол Улс Зэвсэгт хүчинтэй байна, Зэвсэгт хүчний ерөнхий командлагч нь Ерөнхийлөгч байна гэдэг нь энэ тодорхой зэвсэгт хүчин, Ерөнхийлөгч нь түүнийг удирдана гэдэг хуулиар олгогдсон албан тушаалын, эрх хэмжээний хуваарилалтын асуудал. Нийтийн баяр гэдэг бол үүнээс тэс өөр зүйл. Ингэж л, яг өөрийн чинь хэлж байгааг тодруулаад байна шүү дээ.


Д.Дэмбэрэл: -Л.Гүндалай гишүүн асуултаа тавья.


Л.Гүндалай: -Манай Монгол Улсад баяр, сонгууль маш их болж байгаа. Бид нар баяр, сонгууль хийсээр байгаад улс орон урагш хөгжих бүтээлч ажилдаа бага цаг гаргаж байгаа гэдэг нь ойлгомжтой. Уг нь би хууль санаачлагчдыг болж өгвөл баярын тоог аль болохоор цөөрүүлэх тал дээр. Улс орны бодлого ч гэсэн баяр, ёслолын ажиллагааг аль болохоор цөөрүүлэх, оновчтой болгох дээр тусах ёстой гэж бодож байгаа. Тийм учраас хууль боловсруулсан, оруулж ирж байгаа санаачлагчдаас нь энэ талаас хэр анхаарсан бэ? Нэрийг нь өөрчлөх юм. Урьд нь бид нар наадамдаа хүртэл өөрчлөлт оруулаад бөхийн харцага зэрэг янз бүрийн шувууны нэр өгсөн гээд өчнөөн яриа гарсан. Тэгээд оновчтой болсон, болоогүйг нь өнөөдөр хүртэл маргаантай байдаг. Гэтэл энэ дээр нэмээд дахиад баяр, ёслолын тоог нэрийг нь хүртэл өөрчлөөд, хуульчлаад, Их Хурлаараа тэрийг нь яриад байхаар ард түмэн маань юу гэж бодох вэ? Их Хурлаар үнэхээр баярыг бид тэмдэглэх ёстой гэж гишүүд ярьж байгаа юм байна, нэг сайхан чөлөөтэй өдөр гарч байгаа юм байна гэж ард олон бодох уу? 


Урьд нь Цэргийн баяр ч юмуу яриад, бид энэ нь хуультай ч юмуу, хуульгүй ч юмуу, ингэх ёстой ч юмуу гэж бодоод хүн бүр өөрийнхөө хүссэнээр энэ баярыг тэмдэглэж байсан байх. Яг одоо Их Хурал ач холбогдол өгөөд бүхэл бүтэн Монгол Улсын Их Хурал Цагаан сарынхаа өмнө цаг, зав гаргаад улс оронд өөр хэлэлцэх асуудал байхгүй юм шиг, ховордсон юм шиг ийм зүйлд ингээд яриад байхыг олон түмэн юу гэж ойлгох вэ? Хуулиар тогтоож байгаа баяртай болж байгаа юм байна, энэ өдөр бид амрах юм байна, энэ өдөр сайхан найрлах юм байна, энэ өдөр ажил хийхгүй юм байна, гоё юм байна гэж бодох уу, яах бол? Энэ талаас нь юу гэж бодсон бэ? Заавал ингэж нэр өгөх, нэрийг нь өөрчлөх, заавал баяр, ёслолыг Их Хурлаар хэлэлцэх шаардлага байна уу, үгүй юу? Энэ хэр зохиж байна вэ? Энэ талаас юу гэж бодож байна вэ?


Нөгөө талаар хэрвээ баяр, ёслолын өдрийг багасгах талаас нь орж ирвэл би дэмжмээр байна. Гэхдээ баяр, ёслолын тоог нэмж байгаа юм биш л дээ. Ямар ч гэсэн Их Хурал үүнийг хэлэлцэж байгаа гэдгээр нь би санаа зовж байна. Баяр, ёслол, зугаа цэнгэл, эрчүүдийн баяр, эмэгтэйчүүдийн баяр. 03 дугаар сарын 08-нд бид Эмэгтэйчүүдийн баярыг тэмдэглэдэг, дахиад 06 дугаар сарын 01-нд тэмдэглэдэг болчихсон. Нэг ёсондоо Эмэгтэйчүүдийн баярыг бараг нэг удаа тэмдэглэдэг байсныг хоёр удаа тэмдэглэдэг болгоод бид өөрсдөө өөрчлөөд авсан. Одоо тэгээд Монгол цэргийн баяр болгоод. Энэ нь яах ёстой юм? Монгол цэргийн баяр гэвэл зөвхөн цэргийн армийн хүрээнд хийгээд өнгөрөх юм уу? Энэ нь нэг ёсондоо цэрэг байсан бүх хүнд хамаатай юмуу, эсвэл цэрэг болох гэж байгаа хүмүүс юм уу, эр хүн үрт хамаатай юм уу? Баярыг яаж тэмдэглэвэл зохимжтой талаар бодсон, санасан, тухайн үед нь ярьж хэлж байхгүй бол Цэргийн баяр гэхээр бөөн зарлага болдог шүү дээ. Ард түмэнд хэцүү шүү дээ. Бас л нөхөртөө тийм юм авч өгнө, ийм юм авч өгнө гээд. Цэргийн баярыг хэр зэрэг тэмдэглүүлж нөхрөө баярлуулснаар нь Эмэгтэйчүүдийн баярыг бас тэгж, ингэж тэмдэглэнэ гэсэн ийм л юм дандаа явдаг шүү дээ. Хоорондоо холбоотой давалгаа байдаг. Нөхрөө ингэж баярлуулна гээд, нөхөр нь /микрофон хаагдав/.


Д.Дэмбэрэл: -Э.Бат-Үүл гишүүн.


Э.Бат-Үүл: -Л.Гүндалай гишүүн бол баярын тоог цөөрүүлье. Эмэгтэйчүүд, эрэгтэйчүүд гэсэн баярын тоог цөөрүүлье, нийтээр тэмдэглэх баярын өдрийг цөөрүүлье гэвэл хуулиа өргөн барих хэрэгтэй. Яагаад гэвэл нийтээр тэмдэглэх баярын өдрийг зөвхөн УИХ тогтоодог, УИХ хуульчилж тогтоодог. Тийм учраас Л.Гүндалай гишүүн Эмэгтэйчүүдийн баяр, Эрэгтэйчүүдийн баяр, Цэргийн баярыг болиулъя гэвэл хуулийн төсөл өргөж болно. Энд болохгүй юм байхгүй.


Уг нь ийм юм, манайхаас өөр улс, оронд бол, нэн ялангуяа өндөр хөгжилтэй улс орон, нэн ялангуяа батлан хамгаалах, ард иргэдийнхээ аюулгүй байдлыг найдвартай хангах өндөр төвшинд  хүрсэн улс, оронд цэргийн алба гэдэг нь нэр төрийн хэрэг байдаг. Цэргийн албанд явах гэж арын хаалгаддаг, цэргийн алба хаасан хүн гэдэг бол тэр нийгмийн тангараг өргөсөн иргэн, тэр нийгмийн онцгой чухал үүргээ хүлээсэн иргэн гэдэг нэр төрийн асуудал юм билээ. Манайд л цэргийн албаа бүр доош нь хийчихсэн, юу гэдэг юм, энэ байдлаас л гаргая гэж байгаа юм. Энэ нэр төрийн хэрэг шүү дээ. Цэргийн алба хаана гэдэг бол эх орондоо тангараг өргөнө, тэгээд цэргийн алба хаана, бие бялдрын, эх оронч хүмүүжил авна гэдэг бол үнэхээр нэр төрийн л асуудал шүү дээ. Бусад улсад тийм л юм билээ. Цэргийн алба хааснаараа бахархаад байдаг юм билээ.


Д.Дэмбэрэл: -Баярлалаа. Байнгын хорооны дарга Ж.Сүхбаатар нэмээд хариулъя.


Ж.Сүхбаатар: -Түрүүн Н.Ганбямба гишүүн бас асуугаад байсан, Л.Гүндалай гишүүн бас асууж байна. Нийтээр тэмдэглэх баярын болон тэмдэглэлт өдрүүдийн тухай хууль дотроо хоёр хувааж байгаа юм. Нийтээр тэмдэглэх баярын өдөр гэдэг нь амардаг өдөртэй, Хөдөлмөрийн хуулинд байгаа нийтээр тэмдэглэх баярын өдрийн хуулинд байгаа юм нь байгаа. Тэр бол арав хүрэхгүй шүү дээ. Нийтээр тэмдэглэх тэмдэглэлт өдрүүд бол амардаггүй, тэрийг нь тодорхой төрийн байгууллагын хэмжээнд, үзэл суртлын хэмжээнд хийгээд явчихдаг. Нөгөө нь бүх нийтийн баярын өдөр гэж амардаг өдөр байхад, нөгөө нь бүх нийтээр тэмдэглэдэг мөртлөө амардаггүй ийм хоёр төрөлтэй байгаа юм.


Тэмдэглэлт өдрүүд бол арван зургаа, арван долоо байгаа шиг санаж байна. Гэхдээ төрийн дээд байгууллагын төвшинд тэмдэглэдэг юм бол Засгийн газрын төвшинд байгаа юм. Жишээлбэл, салбарын хувьд Барилгачдын өдөр, Цагдаагийн өдөр гээд явчихаж байгаа. Энэ бол олон байгаад байна уу гээд үзэхээр бусад улс, орнуудын баяруудыг үзэхэд олон юм байхгүй байгаа юм. Салбар, байгууллагын хэмжээнд, улс орны хэмжээнд гэхээр их олон баярууд байгаа. Гагцхүү яг тэмдэглэж байгаа арга хэлбэр дээр нь асуудал үүсээд байгаа юм. Жишээлбэл, гадны орнуудад том ой, баяр боллоо гэхэд тэр нь тодорхой төвшиндөө телевиз, хурал бүх юмаараа ороод явчихдаг, бусад юман дээр нь нам, жим байдаг. Бид хуучин баярыг зардал ихтэй, нүсэр гэдэг байсан. Сүүлийн жилүүдэд харин тодорхой, тодорхой төвшиндөө хийгээд тэмдэглээд яваад байгаа. Энэ бол баярыг, тэмдэглэлт өдрийг тэмдэглэж байгаа менежменттэй л холбоотой асуудал байгаа юм.


Харин засаг, төрийн зүгээс тусгайлан төсөв нэмж зардал баталж өгдөг. Тэрийг зориулалтын бусаар баярын зүйлд хамаагүй зардаг зүйлийг цэгцэлчихвэл бусад нь тухайн байгууллага, салбарын дотооддоо хийчих асуудал байгаа юм. Түүнээс баяр ихдээд сүйд болоод байгаадаа биш, баярыг тэмдэглэж байгаа  арга хэлбэрт байгаа гэж ойлгож байгаа юм.                                                                    


Д.Дэмбэрэл: -Баярлалаа. Гишүүд асуулт асуулаа. Үг хэлэх гишүүн байна уу?


Р.Гончигдорж: -Баярлалаа. Э.Бат-Үүл гишүүний санаачилсан хуулийн төслийг дэмжиж байна. Бид Зэвсэгт хүчний гэдэг байгууллагаас нь иргэн рүүгээ хандсан тийм баяр, ёслолын өдөр болгож, утга учир руу шилжүүлж байгаа нь бүрэн, дүүрэн дэмжиж байна. Баяр гэхээр бид заавал наргиж цэнгэдэг, ууж иддэг гэж ойлгомооргүй байгаа юм. Өнөөдөр Монгол Улсын  Их Хурал, төрийн бодлого дотор цэргийн алба хаахыг хөхиүлэн дэмжих, ялангуяа төрийн албан хаагч байхын тулд цэргийн алба хаасан байх тухай асуудлыг хуульчлах бодлогуудын үргэлжлэл бол энэ мөн.


Бид цаашдаа ч бодох ёстой юм. Монгол цэргийн өдөр бол Монгол төрийн сүр хүчний бахархлын, тэндээс иргэдэд үүсдэг эх орноо гэх, мөн эх орноо батлан хамгаалж,бидний төлөө ариун үүргийг энхийн болон дайны цагт биелүүлж байсан тэр хүмүүст талархах. Ялангуяа залуучуудад өнөөдөр Монгол цэргийн баяр гэдэг бол Үндсэн хуулиар тогтоогдсон цэргийн алба хаах үүрэг байгаа шүү дээ. Үүнийг таниулах, цэргийн алба хаахын хувь хүний хувьд ач холбогдол зэрэг олон зүйлийг. Бид өнөөдөр Монголын залуучуудыг илүү сүр хүчтэй, хатуужилтай, товчхон хэлбэл, эр хүн шиг  эр хүн болж төлөвших тэр чухал хөшүүргийг бид хэзээ ч үгүйсгэж болохгүй ээ.


Зарим орны хувьд бид гадныхан гэхгүйгээр дотор жаахан эмзэглэх юм харагдаж л байдаг шүү дээ. Тийм учраас Монгол цэргийн баяр болгож, Үндсэн хуулийн дагуу цэргийн алба хаах үүргээ үнэ, цэнэтэй эрхэм үүрэг гэдэг тэр агуулгаар нь хаадаг, оролцдог байх тэр чиглэл дээр бид шинэ зүйл хийх шаардлагатай юм. Ялангуяа 03 дугаар сарын 18-нд Монгол цэргийн баяр гэж эргэж ирсэн нэрээр нь шинэчлэн тэмдэглэх үйл явцыг манай батлан хамгаалах салбар, бусад бүх байгууллагууд зорилго, чиглэлийг нь ч гэсэн баяр гэхээсээ илүү үүргийн ухамсар. Бид Чингисийн Монгол гэж гадныханд үнэлж, ярихдаа тэр эр зориг, хурдан шаламгай байдал, ямар ч нөхцөл байдлыг сөрөн давж чадах чадвар, чадамж, түүнд нь гайхсан гайхал, энэ болгоны цогц байгаа шүү дээ. Үүнийг үнэхээр сэргээмээр байгаа юм. 


Өнөөдөр Жендэрийн хуулийг баталлаа. Иргэд эмзэглэхгүй байгаасай гэж бодож байна. Эр хүн шиг эр хүн харагдах, эр хүн шиг зан, эр хүн шиг тэвчээртэй, аргагүй эхчүүдийнхээ, ээжийнхээ, эхнэрүүдийнхээ, охидынхоо түшиг, нөмөр болсон тэр Монголчуудын дүр зургийг өнөөдрийн залуучуудаас олж хармаар байна. Залуучууд тэгж харагдмаар байна. Энэ бол бидний бодох ёстой зүйл. Хоцрохгүйгээр бодох ёстой зүйл гэж би нэмж дээр нь дурдаж хэлмээр байна. Баярлалаа.


Д.Дэмбэрэл: -С.Эрдэнэ гишүүн үгээ хэлье. 


С.Эрдэнэ: -Баярлалаа. Үндсэндээ Э.Бат-Үүл, Ж.Энхбаяр гишүүдийн өргөн барьсан хуулийн төслийг дэмжиж байна. Өнөөдөр зарим нэг хүний асууж байгаатай санал нийлэхгүй байна. Монгол баяр ёслолыг тэмдэглэх нь хэт хавтгайрсан, ихэдсэн гэсэн яриа байх шиг байна. Би үүнийг Ж.Сүхбаатар гишүүнтэй санал нэг байна. Их байгаа юм байхгүй ээ.


Нийгэмд өнөөдөр баяр, ёслолын үйл ажиллагааг зөв зохион байгуулж, иргэдээ аливаа үүсээд байгаа бухимдал, стрессийг тайлдаг, иргэдээ баярлуулдаг. Хүн бас амьд яваа гэдгээ эерэг талаасаа ойлгож, түүгээрээ бахархаж явдаг ийм л байх ёстой. Бусад улс, оронд баяр, ёслолын үйл ажиллагааг маш өргөн хүрээнд, маш олон хүнийг хамруулсан, жинхэнэ баяр гэдэг утгаар нь тэмдэглэдэг. Манайд бол баяр, ёслолын үйл ажиллагааг харьцангуй буруу тийш нь явуулах зуршил бий. Хэт архиддаг, хавтгай хүлээн авалт, шоу чиглэл рүү явуулчих гээд байдаг зовлон байдаг. Гэхдээ баяр, ёслолын үйл ажиллагаанд дургүй ард түмэн байхгүй. Баяр, ёслол гэдэг бол байх ёстой зүйл. Хүний нийгмийн оршин байгаа бас нэг бахархал, зүй ёсоор өөрийгөө илэрхийлдэг, тэр салбараараа, өөрийнхөө гүйцэтгэж байгаа үүргээрээ тухайн байгууллагаараа бахархдаг ийм боломжийг бий болгодог асуудал. 


Эр цэргийн хувьд бид мэдэж байгаа, одоогийн манай залуучууд их, дээд сургууль төгсөж байна, ерөнхий боловсролын сургуулийн сурагчийн ширээний араас босоод  хамгийн түрүүнд уруу татагдаж хамрагдаж байгаа асуудал нь баар, цэнгээний газар, сүүлийн үед мансууруулах бодис хэрэглэх асуудал, янз бүрийн хууль бус үйлдлүүдэд өртөх хандлага маш их байгаа. 


Өнөөдөр эх оронч хүмүүжил төлөвшүүлж олгох, залуучуудыг эх орноо гэсэн сэтгэлтэй болгох. Ядаж, “би Монгол цэргийн алба хаасан эр хүн шүү” гэсэн омогшил, бахархлыг бий болгох үндэслэл нь тэмдэглэлт баярыг зөв нэр томъёотой, зөв тэмдэглэх асуудал гэдгийг тавигдаж байгаа шаардлага гэж харж байгаа.


Түрүүн Р.Гончигдорж гишүүний хэлсэнчлэн шинэ нэр томъёогоор нь батлан хамгаалахын салбар, төрийн байгууллагууд, эр цэргийн баярыг маш зөв зохион байгуулж, энд аль болохоор залуучууд, олон түмний оролцоо, хүрээг өргөн байлгах, баяр, ёслолтой холбоотойгоор олон сайхан уралдаан, тэмцээн, цэрэг эрсийн амьдралыг харуулсан түүхэн болон баримтад кино, сурталчилгааг нэлээн өргөн хүрээнд хийх ийм ажлуудыг хийгээсэй гэж бодож байна. Тэгээд Монгол эр хүний бахархал бол эр цэргийн алба хаасан гэдэг бахархал зүй ёсоор байх ёстой гэж бодож байна. Тийм учраас энэ хуулийн төслийг дэмжиж байна.


Д.Дэмбэрэл: -Баярлалаа. Г.Баярсайхан гишүүн үгээ хэлье.


Г.Баярсайхан: -Э.Бат-Үүл гишүүний оруулж ирсэн хуулийн төслийг дэмжиж байна. Ер нь Монгол зэвсэгт хүчин гадаадад яаж харагддаг вэ гэвэл дэлхийд Монголын зэвсэгт хүчин нь цэргийн сүр хүчний бэлэгдэл болсон хэлбэрээр харагддаг юм билээ. Тэгэхээр одоогийн өгч байгаа нэр нь оносон болов уу гэж бодож байна.


Би ямар өнцгөөс байр сууриа илэрхийлэх гэж байна вэ гэвэл нар хиртэхэд Монголд гадны жуулчид их ирдэг. Нар хиртэхэд ирж байгаа юм чинь Монгол цэргийн баярыг бас гадаадын аялал жуулчлалын урсгалыг Монгол руу татах арга зам сүвэгчилж олох нь зүйтэй байх. Догшин хар тугаа цэнгүүлэх үйл ажиллагааг маш том, сайхан урлаг, соёлын арга хэмжээ болгох жишээтэй. Энэ бол эдийн засгийн хувьд, аялал, жуулчлалыг хөгжүүлэхийн чухал ач холбогдолтой ийм зүйл орж ирж байна гэж бодож дэмжиж байна. Баярлалаа. 


Д.Дэмбэрэл: -Гишүүд үгээ хэлж дууслаа. Санал хураая.


Нийтээр тэмдэглэх баярын болон тэмдэглэлт өдрүүдийн тухай хуульд өөрчлөлт оруулах тухай хуулийн төслийг хэлэлцэх нь зүйтэй гэсэн Төрийн байгуулалтын байнгын хорооны саналаар санал хураалт явуулж байна.


Санал хураалтад 40 гишүүн оролцож, 29 гишүүн зөвшөөрч, 72,5 хувийн саналаар хэлэлцэх нь зүйтэй гэж үзлээ.


Үүнийг Төрийн байгуулалтын байнгын хороонд анхны хэлэлцүүлэг хийлгэхээр шилжүүллээ.


Ес. Нийслэлийн агаарын бохирдлыг бууруулах тухай хуулийн төсөл, холбогдох бусад хуулийн төсөлд нэмэлт, өөрчлөлт оруулах тухай хуулийн төслүүд болон Нийслэлийн агаарын бохирдлыг бууруулах тухай хууль баталсантай холбогдуулан авах зарим арга хэмжээний тухай УИХ-ын тогтоолын төслүүдийг хэлэлцье.


Хууль санаачлагчийн илтгэлийг Ерөнхийлөгчийн Тамгын газрын дарга Д.Баттулга танилцуулна.

Д.Баттулга: -УИХ-ын дарга, эрхэм гишүүд ээ.

Монгол Улсын Үндсэн хуулийн 16 дугаар зүйлд Монгол Улсын иргэн дараах үндсэн эрх, эрх чөлөөг баталгаатай эдэлнэ гээд 16.2-т: “эрүүл, аюулгүй орчинд амьдрах, орчны бохирдол, байгалийн тэнцэл алдагдахаас хамгаалуулах эрхтэй” гэж заасан байдаг.  Мөн 2010 оны 7 дугаар сард УИХ-аас шинэчлэн баталсан Монгол Улсын Үндэсний аюулгүй байдлын үзэл баримтлалд монгол хүний эрүүл, аюулгүй таатай орчин нөхцөлийг бүрдүүлэх, хүнсний аюулгүй байдлыг хангах, амьдрах орчин, орон байрны аюулгүй нөхцөлийг баталгаажуулах, гэмт хэрэг, халдлагын золиос болохоос хамгаалах нь хүний аюулгүй байдлыг хангах үндэс мөн гэж тодорхойлоод иргэдийн амьдрах, ажиллах орчны аюулгүй байдлыг хангах, гамшгийн эрсдэлийг бууруулах нь хүний аюулгүй байдлыг баталгаажуулах үндэс болно. 

Томоохон хот суурин газарт агаар, ус, хөрсний бохирдлыг бууруулж, ариун цэврийн байгууламжийн бүтээмжийг нэмэгдүүлж, хог хаягдлын менежментийг боловсронгуй болгоно гэж заасан байдаг. Гэтэл манай улсын хүн амын 40 гаруй хувь нь буюу 1,2 сая хүн амьдран суудаг нийслэл Улаанбаатар хотын агаарын бохирдол жилээс жилд нэмэгдэн өвлийн улиралд гамшгийн хэмжээнд хүрч, иргэдийн эрүүл мэндэд ноцтой учрал учруулж байна.

Сүүлийн жилүүдэд төр, засгаас агаарын бохирдлыг бууруулах талаар авч хэрэгжүүлж байгаа арга хэмжээ нь тодорхой үр дүнд хүрэлгүй хүч тарамдаж байгаагаас түүхий нүүрсний хэрэглээ, гэр хорооллын тэлэлтийн хурдыг гүйцэхгүй, агаарын бохирдол улам нэмэгдсээр байна. Улаанбаатар хотын агаарын бохирдол гамшгийн хэмжээнд хүрч, хүн амын эрүүл мэнд, удмын санд аюул занал учруулах болсон. Энэ байдалд үнэлэлт, дүгнэлт өгч, Үндэсний аюулгүй байдлын зөвлөлийн тэргүүн Монгол Улсын Ерөнхийлөгч Ц.Элбэгдорж гамшгийн хэмжээнд хүрсэн Улаанбаатар хотын агаарын бохирдлыг бууруулахад чиглэсэн хойшлуулшгүй арга хэмжээг авч хэрэгжүүлэхтэй холбогдсон харилцааг зохицуулах, нийслэлийн агаарын  бохирдлыг бууруулах тухай хуулийн төслийг санаачилж байна.

Энэ хуулийн төсөлд нийслэлийн агаарын бохирдлыг бууруулах, үйл ажиллагааны үндсэн зарчим, агаарын бохирдлыг бууруулах талаар УИХ, Ерөнхийлөгч, Засгийн газар, Нийслэлийн Иргэдийн төлөөлөгчдийн хурлын хэрэгжүүлэх бүрэн эрх, байгууллага, аж ахуйн нэгж, оршин суугчдын хүлээх үүргийг тодорхой болгож, шат, шатандаа санаачилгатай, хуулийн хүрээнд ажиллаж байх ажиллагааг зохицуулахаар тусгасан.

Мөн нийслэлийн агаарын чанарыг сайжруулах хязгаарлалтын бүсийг тогтоож, түүний хүрээ, хязгаарт хориглох үйл ажиллагаа, хууль тогтоомж зөрчигчдөд хүлээх хариуцлагыг тусгасан. Хязгаарлалтын бүсийн нутаг дэвсгэрийг Нийслэлийн Иргэдийн төлөөлөгчдийн хурлаас тогтоож, энэ бүсэд амьдарч байгаа айл, өрхийн цахилгаан, эрчим хүчний хангамж, цахилгаан дамжуулах, түгээх шугам сайжруулах, даац хүчин чадлыг нэмэгдүүлэх, агаарын бохирдлыг бууруулахад чиглэсэн бусад хойшлуулшгүй арга хэмжээг төрөөс авч хэрэгжүүлэхээр тусгасан болно.

Хуулийн төсөлтэй холбогдуулан Агаарын тухай хууль, Нэмэгдсэн өртгийн албан татварын тухай хууль, Гаалийн тариф, гаалийн албан татварын тухай хууль, бусад хууль, Хувь хүний албан татварын тухай хууль, Аж ахуйн нэгжийн орлогын албан татварын тухай хууль, бусад хууль тогтоомжид зохих нэмэлт, өөрчлөлт орох бөгөөд эдгээр нэмэлт, өөрчлөлтүүдийн хуулийн төслийг өргөн барьсан болно.

Нийслэлийн агаарын бохирдлыг бууруулах шат дараатай арга хэмжээг төлөвлөж, уг хуулийн төслийг хэрэгжүүлэхтэй холбогдсон УИХ-ын тогтоолын төслийг мөн боловсруулж, та бүхэнд танилцуулж байна.

УИХ-ын дарга, эрхэм гишүүд ээ.

Монгол Улсын Ерөнхийлөгчийн санаачлан боловсруулсан Нийслэлийн агаарын бохирдлыг бууруулах тухай хуулийн төслийг хэлэлцэж, баталж өгөхийг та бүхнээс хүсье. Анхаарал тавьсанд баярлалаа.

Д.Дэмбэрэл: -Д.Баттулга дарга танд баярлалаа. Байнгын хорооны санал, дүгнэлтийг сонсъё.

Байгаль орчин, хүнс, хөдөө аж ахуйн байнгын хорооны санал, дүгнэлтийг УИХ-ын гишүүн Д.Кёкүшюзан Батбаяр танилцуулна. 

Д.Кёкүшюзан Батбаяр: -УИХ-ын дарга, эрхэм гишүүд ээ.

Нийслэлийн агаарын бохирдлыг бууруулах тухай хуулийн төсөл, Агаарын тухай хуульд нэмэлт, өөрчлөлт оруулах тухай, Нэмэгдсэн өртгийн албан татварын тухай хуульд нэмэлт оруулах тухай, Гаалийн тариф, гаалийн татварын тухай хуульд нэмэлт оруулах тухай, Хувь хүний орлогын албан татварын тухай хуульд нэмэлт оруулах тухай, Аж ахуйн нэгжийн орлогын албан татварын тухай хуульд нэмэлт оруулах тухай хуулийн төслүүд, Нийслэлийн агаарын бохирдлыг бууруулах тухай хууль батлагдсантай холбогдуулан авах зарим арга хэмжээний тухай УИХ-ын тогтоолын төслийг Монгол Улсын Ерөнхийлөгчийн санаачлан боловсруулж 2011 оны 01 дүгээр сарын 20-ны өдөр УИХ-д өргөн мэдүүлсэн билээ.

Уг төслийн хэлэлцэх эсэхийг Байгаль орчин, хүнс, хөдөө аж ахуйн байнгын хорооны 2011 оны 02 дугаар сарын 01-ний өдрийн хуралдаанаар хэлэлцлээ.

Нийслэлийн агаарын бохирдлыг бууруулах асуудлыг төрийн байгууллагууд анхааралдаа авч хэд хэдэн удаа тогтоол, шийдвэр гаргаж багагүй хөрөнгө, хүч зарцуулж байгаа боловч тодорхой үр дүнд хүрэхгүй байсаар агаарын бохирдол жил ирэх тутам нэмэгдэж байгааг арилгах зорилгоор энэхүү хуулийн төслийг боловсруулсан байна.

Төслийг Байнгын хорооны хуралдаанаар хэлэлцэх үед УИХ-ын гишүүн Э.Бат-Үүл, Г.Баярсайхан нар иргэдийн гэр хорооллын газрыг нь барьцаалах замаар уул уурхайн баялгаас бий болох хөрөнгөөс Хөгжлийн банкаар дамжуулан урт хугацаатай, бага хүүтэй зээлийг тэдэнд олгож газрыг эдийн засгийн эргэлтэд оруулах, иргэдэд үл хөдлөх хөрөнгө, барилга, байшин барих бололцоо, бизнесийн орчинг орон нутагт бүрдүүлэхэд чиглэгдсэн үйл ажиллагааг дэмжих, УИХ-ын гишүүн Р.Буд, Д.Балдан-Очир, Д.Кёкүшюзан Батбаяр нар хөдөө, орон нутаг руу чиглэсэн хөрөнгө оруулалт, ажлын байрыг нэмэгдүүлэх, бүсийн нэмэгдлийг олгох, бүсчилсэн хөгжил болон дагуул хотуудыг хөгжүүлэх бодлогыг дэмжиж, хотоос хөдөө рүү шилжих сонирхол нөхцөлийг бүрдүүлэх, Улаанбаатар хотын хүн амын шилжилт, суурьшилтай холбогдсон тооцоо, үндэслэл, судалгааг нарийвчлан гаргах, төвлөрлийг сааруулах замаар агаарын бохирдлыг бууруулах зэрэг санал гаргасныг төслийн хэлэлцүүлгийн явцад нарийвчлан авч үзэх шаардлагатай гэж Байнгын хороо үзлээ.

Төслүүдийг УИХ-ын чуулганы нэгдсэн хуралдаанаар хэлэлцүүлэх нь зүйтэй гэж Байнгын хорооны хуралдаанд оролцсон гишүүд санал нэгтэй дэмжсэн болно.

УИХ-ын эрхэм гишүүд ээ. Нийслэлийн агаарын бохирдлыг бууруулах тухай хуулийн болон дагалдах бусад хуулийн төслүүд, Хууль баталсантай холбогдуулан авах зарим арга хэмжээний тухай УИХ-ын тогтоолын төслийг хэлэлцэх эсэх талаар Байгаль орчин, хүнс, хөдөө аж ахуйн байнгын хорооны санал, дүгнэлтийг хэлэлцэн шийдвэрлэж өгөхийг хүсье. Анхаарал тавьсанд баярлалаа.

Д.Дэмбэрэл: -Д.Кёкүшюзан Батбаяр гишүүнд баярлалаа.

Хууль санаачлагчийн илтгэл болон Байнгын хорооны санал, дүгнэлттэй холбогдуулж асуух асуулттай гишүүд байна уу?

Д.Тэрбишдагва гишүүн.

Д.Тэрбишдагва:  -Хоёр, гурван асуулт байна. Агаарын бохирдлыг  бууруулах, утааны асуудлыг бид сүүлийн тав, зургаан жил ярилаа. УИХ-ын 46 дугаар тогтоол гараад, тэр дагуу ажлын хэсэг байгуулагдаж ажиллаад, Монгол Улсын Ерөнхий сайдаар ахлуулсан агаарын бохирдлыг бууруулах, утааны асуудалтай холбогдуулан том ажлын хэсэг байгуулагдаад Шинэ Улаанбаатар зэрэг олон юм гарсан. Ерөнхийлөгчийн Тамгын газрын даргаас асуухад 46 дугаар тогтоол болон сүүлийн дөрөв, таван жил агаарын бохирдлоор хийсэн ажил, гарсан төлөвлөгөө бол хуулийн заалтуудтай олон зүйл давхцаж байна. Хэрэгжилт дээр нь хяналт тавиад ажиллаж болоогүй юмуу? Хэрэгжилтийн асуудлыг бид маш олон удаа ярьсан шүү дээ. Энэ чинь давхцаад яригдаад байх юм. Тэгээд дахиад л хууль гарах нь. Хэрэгжилт дээр нь хяналт тавьж, үүнийг хэрэгжүүлэх чиглэлээр ямаршуухан хяналт тавьж ажилласан, юунаас болоод хэрэгжихгүй байгаа вэ? Заавал хууль гаргаж хэрэгжүүлэх шаардлагатай байна уу?

Хоёрдугаарт, нийслэлийн агаарын бохирдлыг бууруулах чиглэлээр Хязгаарлалтын  бүс” гэж тогтоох гээд байгаа юм. Хязгаарлалтын бүсийг хаана тогтоох гээд байна вэ? Ямар хязгаарлалтын бүс байгуулах гээд байна вэ? Нийслэл Улаанбаатар хот нийтдээ л утаатай байна. Хязгаарлалтын бүс гэдэг нь Улаанбаатар хотын яг аль хэсгийг нь хэлээд байгаа юм бэ?

Би ойлгохдоо Улаанбаатар хотын утаа салхитай учраас баруун талаасаа эхэлдэг гэж ойлгож байгаа. Гол утаа гаргаж байгаа, тэр нь салхиныхаа дээд талд байгаа газруудаас эхлэх гээд байна уу, эсвэл утаа нь ороод доошоо хуримтлагдсан газруудаас нь эхлэх гээд байна уу? Үүнийг асуумаар байна. 

Би дахин дахин хэлэхэд хагас коксжсон асуудал, цахилгаанжуулах асуудал, гэрийн дулааныг алдагдлыг багасгах асуудал чинь Их Хурлын тогтоол, шийдвэр, Засгийн газраас гарсан шийдвэрүүдэд бүгд заагдчихсан зүйлүүд дахин яригдаад байх шиг байна. Бид Их Хурлын тогтоол, шийдвэр гардаг, гарсан тогтоолоо шалгаад явдаг. Дахиад үүрэг, даалгавар өгдөг, өгсөн үүрэг даалгавар нь биелэгдэхгүй утаа багсаад байна. Гарсан хууль, тогтоомжийн дагуу хянаж, шалгасан юм байна уу? Юун дээр нь хэрэгжихгүй, хэний буруугаас хэрэгжихгүй, ямар шалтгаан байна вэ гэдэг дээр Д.Баттулга дарга хариулж өгөөч.

Д.Дэмбэрэл: -Д.Баттулга дарга хариулъя.

Д.Баттулга: -Товчхон хариулъя. Ер нь агаарын бохирдлыг бууруулах талаар сүүлийн жилүүдэд олон шийдвэр гарсан, хөтөлбөр гарсан, тогтоол гарсан. Мөн тодорхой хэмжээний мөнгө зарсан байдаг юм. Харамсалтай нь үр дүнд хүрээгүй. Улаанбаатар хотын утаа жил ирэх тусам нэмэгдэж байгааг та бүгд бүгдээрээ мэдэж байгаа. Тийм учраас хамгийн гол нь энэ хуулиа гаргая гэж байгаа юм. Хуультай болгоё. Шинэ Улаанбаатар бол УИХ-ын тогтоолоор батлагдсан хөтөлбөр. Энэ хөтөлбөр  дотор Улаанбаатар хотын төлөвлөлт болоод Улаанбаатар хотын агаарын бохирдлын талаар хууль, эрх зүйн орчинг бүрдүүлнэ гэсэн заалт байгаа. Өөрөөр хэлбэл, хууль гаргана гэсэн заалт байгаа. Тэрийг үндэслэн ямар ч гэсэн хуультай болж, энэ хуулийн дагуу хариуцлагаа хүлээлгэдэг болгоё гэсэн үүднээс энэ хууль боловсруулж оруулж ирсэн юм.

Хязгаарлалтын бүсийн асуудал дээр Д.Тэрбишдагва гишүүнтэй санал нэг байна. Энэ бол өнөөдөр Улаанбаатар хотын бүх, 167 мянган өрхийн утааг нэг, хоёр жилийн дотор багасгана гэдэг бол хэцүү. Физический боломжгүй. Тийм учраас эхний ээлжинд хязгаарлалтын бүсийн тогтооё. Хязгаарлалтын бүс бол салхины дээр байдаг, утаа нь шууд хотын төв рүү орж ирдэг тэр хэсэгтээ хязгаарлалтын бүсийг эхний хэсэгтээ тогтоогоод, тэр дээр тодорхой хязгаарлалтын арга хэмжээ авъя. Энэ бол цаашдаа мэдээж, бусад бүсүүдэд, газруудад хэрэгжинэ. Тийм үүднээс энэ хязгаарлалтын бүсийг гаргаж байгаа.

Д.Дэмбэрэл: -Ц.Сэдванчиг гишүүн асуултаа асууя.

Ц.Сэдванчиг: -Дагалдан гарсан Их Хурлын тогтоолын 1 дүгээр заалтаас харж байхад айл, өрхийн цахилгааны үнийг 50 хувиар бууруулахаар орж ирсэн байна. Манай энэ салбарын ажил хариуцсан хүмүүсийн тайлбараар бол цахилгааны үнийг нэмэхгүй бол энэ салбар дампуурчихаар юм яриад байдаг шүү дээ. 50 хувиар бууруулаад зөрүүг нь улсын төсвөөс төлье гэж байгаа юм байна. Энэ ямар хэмжээний зөрүү улсын төсөв дээр ачаалал болох юм бол. Ерөөсөө үнийг нь нэмэхгүй бол энэ салбар дампуурах гээд байна гэж ярьдаг шүү дээ, салбар хариуцсан сайд, Засгийн газрынхан. Тэр дээр ямар тооцоо байна вэ?

Хоёрдугаар асуулт давхардаж байна. Хууль хэрэгжихгүй бол яах вэ? Олон тогтоол, шийдвэр гарсан, ажлын хэсэг гарсан. Ерөнхий сайд нь ахлаад ажил хийгээд явж байгаа. Хэрэгжихгүй бол яах вэ? Их Хурлын тогтоол гэдгийг би хууль гэж ойлгоод байгаа шүү дээ. Тэгэхээр хэрэгжихгүй бол яах вэ, хэрэгжүүлэхгүй бол яах вэ? Хэрэгжих магадлал байна уу? Энэ дээр тооцоо, судалгаа хийсэн юм байна уу?

Ер нь зөвхөн Улаанбаатар ч биш. Утаа ч хаа, сайгүй болжээ. Би сая хөдөө яваад ирлээ. Хөвсгөлийн Мөрөнгийн төв Улаанбаатараас дор болсон байна. Хөдөө, орон нутагт эхний ээлжинд Улаанбаатарын утааг арилгая гэж байгаа юмуу? Ерөөсөө хөдөө, орон нутаг, аймгийн төвд давхар үйлчилье гэж байгаа юмуу? Үүнийг яаж энэ хуулинд зохицуулж өгсөн бэ гэсэн гурван асуулт байна.

Д.Баттулга: -Сүүлийн асуултаас хариулахад Нийслэлийн агаарын бохирдлыг бууруулах тухай хууль. Энэ бол Улаанбаатар хотын агаарын бохирдлыг эхний ээлжинд бууруулъя. 

Дараагийн асуудал, хязгаарлалтын бүс тогтооё гэж байгаа. Хязгаарлалтын бүс тогтоосон газраа тухайн айл стандартын шаардлага хангасан дулаалга хэрэглээд цахилгаан, эрчим хүчээр гэрээ дулаалбал шөнийн тарифыг 50 хувиар бууруулъя. Өнөөдөр шөнийн тариф 40 төгрөг байгаа, өдрийнх нь 78 төгрөг 90 мөнгө байгаа. Энэ 40 төгрөгийг 20 төгрөг болгоё. Энэ зөрүүг нь улсын төсвөөс татаас болгож эрчим хүчний салбарт нь өгье гэсэн ийм санаа орж байгаа.

Өнөөдөр эрчим хүчний техникийн шаардлага, техникийн боломж, дамжуулах, түгээх сүлжээний нэвтрэх чанарын нэмэгдүүлснээр эх үүсвэр талаасаа 20 мянга орчим айлыг л цахилгаан, эрчим хүчээр хангах боломжтой. Яг өнөөдрийн техникийн нөхцөл. Эдгээр айлуудад шөнийн тарифыг 50 хувиар бууруулбал 20 гаруй тэрбум төгрөг л улсын төсвөөс жилдээ гарах юм /халаалтын улиралд/ гэсэн ийм л тооцоо гаргаж байгаа. Тийм учраас цаашдаа эрчим хүчээр халаавал эрчим хүчний шинэ эх үүсвэр, ялангуяа 5 дугаар цахилгаан станцын газрыг маш яаралтай тогтоож, энэ жилээс барьж эхэлье. 5 дугаар цахилгаан станцаас гадна 6 дугаар цахилгаан станцын асуудлыг мөн ярьж эхэлье гэсэн энэ санаа бас туссан байгаа.

Д.Дэмбэрэл: -Баярлалаа. Б.Бат-Эрдэнэ гишүүн асуултаа асууя.

Б.Бат-Эрдэнэ: -Нийслэлийн агаарын бохирдол үнэхээр гамшгийн хэмжээнд хүрсэн ийм ажил байгаа. Ер нь сүүлийн үед хараад байхад хууль гаргасан бодлого, шийдвэр хэрэгжихгүй, сүүлийн, эцсийн шат гэдэг шиг л Ерөнхийлөгчийн Тамгын газар, Ерөнхийлөгчийн зүгээс хууль санаачилдаг ийм л байдалтай боллоо. Дөнгөж өмнө нь бид ашигт малтмалын тусгай зөвшөөрлийг олгохгүй байх тухай хуулийг хэлэлцсэн. Өнөөдөр нийслэлийн агаарын бохирдлыг бууруулах тухай асуудал ярьж байна. Уг нь нийслэлийн агаарын бохирдолтой холбоотой асуудал Улаанбаатар хотын захирагчийн, нийслэлийн хэмжээнд үүнийг зохицуулах бололцоо бий юу гэвэл бий. Гэтэл үүнийгээ чадахгүй Засгийн газар, бүр Их Хурал хэд хэдэн удаа тогтоол, шийдвэр, хөтөлбөр баталсан. Ингээд хэрэгжүүлж чадахгүй, хамгийн сүүлийн арга хэмжээ болж Ерөнхийлөгчийн зүгээс нийслэлийн агаарын бохирдлыг бууруулах тухай хуулийн төсөл өргөн бариад байна. Энэ маань өмнө нь УИХ-аас гаргасан шийдвэрүүд, Засгийн газраас авч байгаа арга хэмжээнүүд амьдрал дээр хэрэгжээгүйтэй адилхан ийм хэмжээний юм болох юм биш биз ээ гэсэн нэгдүгээрт. Үнэхээр үр дүнд хүрч чадна гэсэн ямар итгэл байна вэ? Бид тодорхой хэмжээний Их Хурал, Засгийн газар төсөвт хөрөнгө мөнгө тусгаад, тодорхой арга хэмжээнүүдийг хэрэгжүүлэхээр жил авч хэрэгжүүлж байгаа. Гэтэл энэ нь тодорхой үр дүнд хүрэхгүй байгаа. Яг хууль батлаад энэ нь үр дүнд хүрнэ гэсэн ямар баталгааг та хэлэх вэ?

Хоёрдугаарт, хязгаарлалтын бүс тогтоох тухай асуудал яриад байна. Яг бодит байдалд бол Монгол орны агаарын урсгал баруун хойноосоо салхитай байна шүү дээ. Манай хүмүүс болохоор амьдралаас тасархай, байгалиас нэлээн хол хүмүүс байна уу даа гэж ойлгогдохоор байгаа юм. Улаанбаатар хотын салхин дээр нь хорооллууд бариад байдаг, салхин дээр нь утаа түлэх юмаа улам нэмэгдүүлээд байдаг. Улаанбаатар хот чинь өөрөө Туул, Сэлбэ голоороо агаарын тодорхой солилцоо явагддаг. Үүнийгээ хаагаад хичнээн олон давхар өндөр байшин бариад хаачихсан. Бодит байдал дээр бол Багануурын утаатай Улаанбаатар хотын утаа нийлчихсэн байна. Хойшоо, баруун хойшоо 30 км-т бол утааны захад гарч болоод байна. Зүүн тийш 140 км явж байж утааны захад гарахаар ийм л нөхцөл байгаа юм. Энэ хязгаарлалтынхаа юмыг тодорхой болгож, бүс гэдгээ тодорхой болгож, Улаанбаатар хотын салхин дээр байгаа гэр хорооллуудыг нүүлгэх юмуу, ямар нэгэн тодорхой зохицуулалт хийх. Гэр хорооллыг барилгажуулах тодорхой нэгдсэн арга хэмжээ энэ дээр цогцоор нь тусгахгүй бол тодорхой үр дүн гарах уу, үгүй юу гэдэг дээр би эргэлзээд байгаа юм.

Цахилгааны халаалтын асуудал бол үнэхээр сүүлийн үед шинэ техник, технологийн дэвшил гарсан учраас тодорхой хийж болохоор юмнууд байна. Үүгээр бол үлгэр жишээ стандартыг тавиад, үүнийг хэрэгжүүлэх томоохон цогц бодлого. Та цахилгаан, эрчим хүчний салбарт ажиллаж байсан хүн учраас цахилгаан халаагуурт тодорхой шийдэл гаргамаар санагдаж байгаа юм. Энэ дээр би арай жаахан дутуу байна уу даа гэж ойлгогдож байгаа. Тийм учраас үүнийг тодруулж хэлж өгөөч гэсэн хоёр зүйлийг асууж байна.

Д.Дэмбэрэл: -Баярлалаа. Д.Баттулга дарга хариулъя.

Д.Баттулга: -Мэдээж, урьд нь агаарын бохирдлын талаар олон шийдвэр гарсан. Би түрүүн хэлсэн. Хууль санаачлах нь богино хугацааны асуудал. 2011, 2012 ондоо утааны асуудлыг эрс бууруулъя, маш дорвитой арга хэмжээ авъя л гэсэн ийм санааг энд тусгасан. Түүнээс нэг жилийн дараа, хоёр жил, гурван жилийн дараа гэсэн юм байхгүй. Одоо ингээд нэг сарын дараа утаа багасаад ирнэ. Бид дэлгэр зун ирэхэд утаагаа мартана. Тийм учраас мартахгүй, одоо хийгээд, энэ зундаа 2011, 2012 он гэхэд өнөөгийн утааг 50 хувиар бууруулъя гэсэн ийм л зорилтыг дэвшүүлж, энэ хуулийн төслийг өргөн барьж байгаа юм. Шинэ бүтээн байгуулалт гээд УИХ-аас гарсан тэр тогтоолууд бол богино биш, дунд шатны хөтөлбөрүүд байгаа. Тэр дээр Их Хурал үүнийгээ хэрэгжүүлэхэд бас улсын төсөвтөө тодорхой хөрөнгө мөнгө суулгаад, дэд бүтэц, бусад асуудлууд яваад байх юм билээ. 

Нөгөөтэйгүүр Ерөнхийлөгч, Их Хурал, Засгийн газар, хот бүгдээрээ үүнийг нэг бодолтой, нэг үзэл санаатай, нэг чиглэлтэй ажиллаж байж энэ нь үр дүнд хүрнэ гэсэн ийм л үзэл санааг бас хуулиндаа тусгасан байгаа юм. Тэр үүднээсээ олон янзаар, дотоод, гадаадын эрчим хүчин дээр  нэг, байгаль орчин дээр нэг, хот дээр нэг гээд олон газар утааны асуудлаар маш олон төслүүд хэрэгждэг юм билээ. Эдгээрийг зангидаж мэдээллийн дагуу зохицуулъя, уялдуулъя гэдэг үүднээс Үндэсний хороог байгуулах санаа энэ дотор орсон байгаа. Тэгснээрээ бид гадны болон дотоодын хөрөнгийг яг жинхэнэ утаа руугаа илүү үр дүнтэй ашиглаж чадах юм гэсэн санаагаар хууль боловсрогдсон юм.

Баруун хойноос салхилдаг, тэр хавийнхаа суурьшлын бүсийг тогтоох, хязгаарлалтын бүсийг тэнд ахиухан гаргах, шинээр гэр, айл суурьшуулахгүй байх талаар тодорхой хууль хэрэгжих шатанд Нийслэлийн Иргэдийн төлөөлөгчдийн хурал авч хэлэлцэж, хязгаарлалтын бүсийг энэ санааны үүднээс гаргах ёстой. Хуулин дээр тийм санаа байгаа.

Цахилгаан халаалт болоод стандартын асуудлаар мөн хуулинд суусан байгаа. Стандартыг маш яаралтай өнөөдөр бид цахилгаанаар халаана гэж байгаа бол гэрээ эхлээд дулаалах ёстой. Гэр дулаалахад ямар стандарт хэрэгтэй вэ гэдгийг тогтоох ёстой юм билээ. Гэрийн дулаалга, байшингийн дулаалгын стандарт хэрэгтэй. Хоёрдугаарт, цахилгаанаар халаана гэвэл цахилгаан халаагчийн стандарт хэрэгтэй. Зүгээр нэг ил утастай халаалт аваачаад тавьчих юм биш. Ингэж бүх стандартуудыг маш шуурхай боловсруулж, холбогдох газруудад нь маш хурдан батлах ийм шаардлага гарч байгаа. Энэ талаар төсөл дээр бас суусан байгаа.

Д.Дэмбэрэл: -Баярлалаа. Д.Очирбат гишүүн асуултаа асууя.

Д.Очирбат: -Агаарын бохирдлыг бууруулах энэ хуулийг маш сайн дэмжиж байна. Гэхдээ зөвхөн агаарын бохирдол, таны асуудал яримааргүй байна. Агаарын бохирдлыг олон талт өнцгөөс нь  авч үзмээр юм шиг байгаа юм. Одоо бид утааны асуудлыг л яриад байна. Өвлийн улиралдаа, өвлийн нүүрс түлдэг тэр хугацаандаа хүний нүдэнд харагдсан суунагласан цэнхэр утааг л яриад байгаа. Яг үнэндээ бол агаарын бохирдлын асуудлыг яривал энэ доторхи агаар бохирдуулж байгаа эх үүсвэрүүдийг олон талаас нь ярих хэрэгтэй л дээ. Энэ олон гэр хорооллын  задгай шороо, гудамжинд үүсэж байгаа тоос, шороо, аммиакийн хүчил, гэр хорооллын хашаан дотор байгаа муу усны задгай сав, талбай, нийтийн бие засах ил задгай газраас гарч байгаа агаарын бохирдлыг үүсгэж байгаа тэр тоосжилт, аммиакийн хүчил, шингэн энэ бүгдийг агаарын бохирдолдоо тусгаж оруулмаар байгаа юм.

Өнөөдөр бид нар агаарын бохирдол гэж ярихаар өвлийн улиралд байдаг утааны тухай нэлээн яриад байгаа юм. Энэ хуулин дээрээ бас яаж оруулж өгөх юм, төсөл санаачлагч маань энэ талаар илүү юу бодож байна вэ?

Агаарын бохирдлыг би утаа үүсгэгч зуух нь нэг айл, өрхийн, байгууллага, аж ахуйн нэгжийн шатаадаг зуух байх тохиолдолд агаарын бохирдол багасахгүй ээ. Энэ бол утааны өнгө нь л алга болж байгаа болохоос шатаж ялгаруулж байгаа нүүрс хүчлийн хий СО2 гэдэг юм чинь яг л адилхан агаартаа цацагдаж л байгаа. Тэгэхээр цаашдаа агаарын бохирдлыг багасгах, утааг багасгах гол хамгийн том зарчим юу байх вэ гэвэл гэр хорооллыг барилгажуулах. Ялангуяа Улаанбаатар хотын төвд байгаа А зэрэглэлийн бүсэд байгаа гэр хорооллыг орон сууцанд шилжүүлэх, нүүлгэн шилжүүлэх ажлыг л хамгийн түрүүнд цогц шийдэлтэйгээр Монгол Улсын Ерөнхийлөгчөөс энэ асуудалд бүрэн хандуулж, энэ хуулиндаа ч нэлээн том зорилт болгон оруулж ирмээр юм шиг байгаа юм.

Тэгэхгүй бол өнөөдөр бид агаарын бохирдлыг үүсгэж байгаа Дэнжийн-1000, Хайлааст, Чингэлтэй, Баянзүрх, Сонгино-Хайрхан, энэ 70-н хэдэн мянган гэр хорооллын агаарын бохирдол дорвитой буурч чадахгүй. Тийм учраас дорвитой том асуудал нь барилгажуулах асуудал. Монгол Улсын нийслэлийг дэд бүтцийг тавьж өгөх асуудал дээр том, том хөрөнгийн асуудлыг шийдэж өгмөөр байгаа юм.

Энэ хуулийн төсөл дээр 170-н хэдэн тэрбум төгрөгийг 2011 онд эхний ээлжинд хэрэглэх төсөл орж ирж байна. Энэ бол эхний нэг улирлын л асуудал. 170-н хэдэн тэрбум төгрөгөөр ямар ч гэсэн Чингэлтэй дүүргийн гэр хорооллын тал хувийг оруулчих барилга, байшин барьж чадна шүү. Энэ тал руугаа нэлээн анхаарлаа төвлөрүүлэх ёстой юм болов уу. Энэ талаар асуулт байна.

Хоёр дахь том асуулт бол шилжилт хөдөлгөөн. Орон нутагт байгаа иргэдийг заавал Улаанбаатар руу шилжиж орж ирж, энд бөөгнөрч байдаг. Орж ирээд л яг адилхан сэтгэхүйгээрээ түүхий нүүрс, гал түлэх асуудал тавьдаг сэтгэхүйд нь өөрчлөлт оруулж өгөх хэрэгтэй. Шилжилт, хөдөлгөөнийг тодорхой хэмжээнд тэнд нь, орон нутагт суурьшуулах ажлыг энэ хуулиндаа төслийн хүрээнд хэр авч үзсэн бэ? Цаашдаа энэ тал дээр нэлээн анхаарах хэрэгтэй юм шиг байна гэж бодож байна. Асуултанд хариулахыг хүсэж байна.

Д.Баттулга: -Ойлгож байгаа. Агаарын бохирдол гэдэг утгаар орж байгаа. Мэдээж энэ дотор утаанаас гадна утааг дагалдаж байгаа, агаарыг бохирдуулж байгаа бусад нүдэнд үл үзэгдэх хий, тоос, тоосонцор орж байгаа. Утаа бол өвөлдөө нүдэнд харагдаж бий болдог боловч жилийн турш бид агаарын бохирдолтой амьдарч байгаа нь үнэн. Зундаа агаарын бохирдлын хэмжээнд тоос, тоосонцрын хэмжээ маш их гардаг. Тэр утгаараа бид энэ талаар төсөл боловсруулахдаа харсан. Тоос, тоосонцор, шороотой холбоотой асуудал, угаадсаа гадагш хаядаг, бие засах газрыг ил газар байршуулж хашаан дотроо тавьдаг энэ бүх асуудлууд Агаарын тухай хуулиар зохицуулагдсан юм билээ. Түүнийг зөрчсөн хүмүүст Агаарын төлбөрийн тухай хуулиар хариуцлага тооцохоор бас заачихсан байгаа. Хамгийн гол нь энэ хуулиа л бид хэрэгжүүлэх шаардлагатай болчихоод байгаа юм. Дахин хууль гаргах биш. Энэ хуулийг хэрэгжүүлээд явбал, мэдээж энэ хуулин дээр юу нь болж байна, болохгүй байна вэ гэдэг нь гараад ирнэ. Энэ хуулийн хэрэгжилт хангалтгүй байгаа юм билээ. Тийм учраас бидний хэлэлцэж байгаа хууль болоод Агаарын тухай хууль, Агаарын төлбөрийн тухай хуулийг энэ төвшинд авчирч давхар хэрэгжүүлэх шаардлага бас тулгарч байгаа.

Гэр хорооллын барилгажилтын асуудал байгаа. Гэр хорооллын барилгажилтын асуудал дээр үнэхээр Байгаль орчин, хүнс, хөдөө аж ахуйн байнгын хороон дээр сая  нэлээн яригдаж байсан. Бид ч гэсэн гэр хорооллын барилгажилтыг олон жил ярьж байгаа. Ганцхан гацаад байгаа юм бий. Дэд бүтэц. Өнөөдөр бид гэр хорооллоо барилгажуулбал цахилгааны асуудлыг шийдэх ёстой, дулааны асуудлыг шийдэх ёстой, бохирын асуудлыг шийдэх ёстой. Цэвэр усны асуудал бол тодорхой хэмжээгээр шийдэгдэж байгаа юм билээ. Дэлхийн банкны төслөөр, хойшоо цэвэр усны шугам татчихсан байгаа. Гэтэл өнөөдөр бид цахилгааны эрчим хүчийг тултал нь ашигласан байдаг. Дулааны эрчим хүч нэг ч байшин холбоход одоо дахин дулааны эрчим хүч гаргахааргүй тийм хямралын байдалд орчихсон байгаа /дулаан дээр/.

Сүхбаатар дүүргийн 11 дүгээр хороон дээр олон айлуудыг 7 дугаар хороолол барина гээд нүүлгэчихсэн. Тэр дээр цахилгаан очуулж чаддаггүй, дулаан очуулж чаддаггүй ингээд байж байдаг. Тийм учраас хэрвээ бид нар дэд бүтцээ гэр хороолол руугаа хийж чадвар гэр хорооллын барилгажилт, хөрөнгө, мөнгийг нь газрын эздэд өгвөл энэ асуудал нэлээн явна.

Шинэ бүтээн байгуулалт хөтөлбөр дээр ч гэсэн энэ талаар нэлээн тодорхой туссан юм билээ. Дэд бүтцийн асуудал, гэр хорооллын барилгажилтын асуудлыг. Хамгийн гол нь УИХ төсөв батлахдаа эрчим хүчний болоод цэвэр, бохир усны асуудлаарх хөрөнгийг төсөвтөө суулгаад явбал хэдэн жилийн дараа энэ хэрэгжих, бодитой болох тийм л шатандаа гарах юм билээ.

Шилжилт хөдөлгөөний асуудал байна. Шилжилт хөдөлгөөний асуудлыг бид мэдээж, энэ хуулиараа  хөдөөнөөс ирэх шилжилт хөдөлгөөнөө зогсоож болохгүй. Энэ бол Үндсэн хууль болоод бусад хуулийг зөрчсөн хэрэг болно. Хамгийн гол нь Нийслэлийн эрх зүйн байдлын тухай хууль УИХ-д өргөн баригдсан байгаа. Тэр дээр нийслэлийн татвар болоод бусад асуудлуудаар эдийн засгийн аргаар орон нутгаас хот руу ирж байгаа хөдөлгөөнийг хязгаарлах талаар тодорхой заалт орчихсон байгаа. Үүнийг яаралтай баталбал энэ шилжилт хөдөлгөөнийг тодорхой хэмжээгээр саармагжуулах тийм эрх зүйн байдал үүснэ гэж үзэж байгаа.

Хотыг задлах. Хот нүүлгэх гэвэл том асуудал болчихоод байгаа. Дөрөв, таван жилийн өмнө нэлээн яригдаж байсан. Хотыг задлах, Налайхын тийш оюутнуудаа гаргах, мөн Төв аймгийн Хөшигтийн хөндий, Төв аймаг руугаа хотоо тодорхой хэмжээгээр шилжүүлэх, баруун тийш хотоо тэлэх мэтчилэнгийн асуудлууд хот дээр нэлээн яригдаж байгаа.

Д.Дэмбэрэл: -Баярлалаа. Гишүүд асуулт асуулаа.

Үг хэлэх гишүүн байна уу?

С.Эрдэнэ гишүүн үг хэлье.

С.Эрдэнэ: -Ямар ч гэсэн хуулийн төслийг дэмжих нь зүйтэй гэж үзэж байгаа. Өнөөдөр Ерөнхийлөгчөөс хууль санаачилж оруулж ирж байгаа нь Улаанбаатар хотын агаарын бохирдлын асуудлыг үндсэндээ төрийн тэргүүний хэмжээнд авч үзэх, ноцтой ийм байдалд хүрсэн байна гэж ойлгож байгаа. Тийм учраас өнөөдөр Монгол Улсын Ерөнхийлөгч энд анхаарлаа хандуулж байгаа нь үнэхээр зөв, зүйтэй асуудал гэж бодож байгаа юм. Өнөөдөр гэр хорооллын асуудлыг шийдэхээр орон сууцжуулах, дэд бүтцээр хангах зэрэг олон асуудал байгаа. Энэ асуудал дээр цаашдаа нэлээн анхаарч ажиллах шаардлага бий.

Хоёрдугаарт, хамгийн гол юм өнгөрсөн хугацаанд Улаанбаатар хотын агаарын бохирдлыг бууруулах чиглэлээр зарцуулсан хөрөнгийн зарцуулалт, энд үүрэг, хариуцлага хүлээж байсан хүмүүсийн хариуцлагын асуудлыг бас орхигдуулж болохгүй. Энэ тал дээр эргэж бид ярих ёстой. Өнөөдөр хагас коксожсон утаагүй түлш үйлдвэрлэх чиглэлээр гэхэд 17 тэрбум төгрөгийн зарцуулалт бүрхэг хэвээр л байж байна. Эхний 5 тэрбум дээр ямар ч үйлдвэрлэл яваагүй байхад энэ мөнгө  шилжсэн байх жишээтэй. Ингээд яриад байвал олон зүйл байгаа. Олон тэрбум төгрөг зарцуулсан. Энэ хөрөнгө, мөнгө хэрхэн яаж зарцуулагдсан, ямар үр дүн гарсан, үр дүн гараагүй бол хэн хариуцлага хүлээх зэрэг олон асуудлууд бий. Үүнтэй адилхан цаашдаа ч гэсэн хууль гараад, хуулийн хэрэгжилтийг хангаагүй байгууллага, аж ахуйн нэгж, иргэдэд ямар хариуцлага хүлээлгэх юм? Хуулийн хэрэгжилтийг төрийн бүх шатны байгууллага, иргэд ямар төвшинд хэрэгжүүлж, анхаарч ажиллах гээд олон асуудлууд байгаа юм. Энэ дээр хууль санаачлагчийн хувьд манай Ерөнхийлөгч маань анхаарч, хэлэлцүүлгийн явцад энэ асуудал дээр анхаараасай гэж бодож байна. Д.Баттулга даргын хувьд ч гэсэн өөрөө Улаанбаатар хотын Иргэдийн хурлын төлөөлөгч хүн, өөрөө хотын асуудлын талаар нарийн мэддэг хүн. Хуулийн хэрэгжилт, хариуцлагын тал дээр анхаараач ээ гэж саналаа хэлэх гэсэн юм.

Хамгийн гол юм бол, гэр хорооллын хувьд үнэхээр манай Улаанбаатар хотын хот байгуулалтын төлөвлөгөө анхнаасаа буруу байсан. Гэр хороолол нь салхиныхаа аман дээр төвлөрчихсөн. Ингээд өнөөдөр байшин, хороо, утаа гаргадаггүй хэсэг нь урд талдаа, гаргадаг хэсэг нь хойд талдаа байрлалтай учраас энэ асуудал яригдаад байгаа юм.

Эрчим хүчний 5 дахь эх үүсвэр, 5 дугаар цахилгаан станцын асуудлыг 3 дугаар цахилгаан станцын хашаан дотор барихаар шийдсэн гэсэн мэдээ, сураг сонссон. Би Улаанбаатар хот дотор цахилгаан станцуудаа овооролдуулаад байдгийг ойлгохгүй байгаа. Үүнийгээ баруун тийш юмуу, зүүн тийш гаргаад барих тухай асуудлыг холбогдох яам, салбарууд анхаарч болдоггүй юмуу? Дэд бүтцээ тэлэхгүйгээр Улаанбаатар хотод улам л төвлөрөлт бий болно шүү дээ. Ер нь дэд бүтцээ дагасан төвлөрөлтөөс болж Улаанбаатар хотын өнөөдрийн түгжрэл, утаа, хог, бүх хүн амын бохирдлыг бий болгосон сөрөг үр дагаврууд зөвхөн үүнээс бий болоод байгаа шүү дээ.

Хотын зах руугаа, зүүн тийш, баруун тийшээ эрчим хүчний дэд бүтцийн хангалтыг сайжруулах чиглэлээр ажиллах тал дээр хуулийн тодорхой зүйл, заалтыг чиглүүлж ажиллах нь зүйтэй байх гэж бодож байна. Ингээд энэ хуулийн төслийг яаралтай хэлэлцэж, батлах шаардлагатай гэж үзэж байна.

Д.Дэмбэрэл: -С.Эрдэнэ гишүүнд баярлалаа. Н.Ганбямба гишүүн заавал үг хэлэхээр байна уу?

Н.Ганбямба: -Би хоёрын хооронд ийм өнгөц өөрчлөлт хийгээд өргөн барьсан шиг утаа намдахгүй. Үндсээр нь, түрүүн Э.Бат-Үүл гишүүний гаргадаг шиг үндсэн механизмыг нь өөрчлөхгүйгээр, газрыг эдийн засгийн эргэлтэд оруулахгүйгээр энэ цааш явахгүй шүү дээ. Тийм учраас өргөн барьсан төслийг буцаах төсөл гэж би ойлгож байгаа юм. Өөрөөр хэлбэл, сая асуултад хариулахдаа сонин юм хариулсан. Шилжилт, хөдөлгөөнийг зогсооно гэж. Захиргааны аргаар зогсоож болохгүй шүү дээ. Үндсэн хуулинд хаана амьдрах нь эрх чөлөөтэй тодорхой заалт байж байхад.

Би хоёр чихээрээ сонссон. Тэрийг хязгаарлана гэж байна. Ингэж хязгаарлаж болохгүй. Захиргааны аргаар хязгаарлаж болохгүй. Эдийн засгийн механизмаар хязгаарлах арга байж болно. Хөдөө, орон нутагт харин жижиг, дунд үйлдвэрийг дэмжиж өгөх, татаасаар, татвараас чөлөөлөх, хөнгөлөлттэй зээлэнд хамруулах ийм механизмаар энэ нүүдэл, хөдөлгөөнийг сааруулах болохоос биш, саяын хариулдаг шиг шилжилт, хөдөлгөөнийг хязгаарлах маягтай юмыг сая би сонссон учраас хэлж байгаа юм. Тийм учраас ийм арга байж болохгүй. Энэ төслийг буцаах саналтай байна. 

Агаарын бохирдлыг бууруулъя гэж байгаа бол үндсэн суурь механизмуудаа л өөрчлөх хэрэгтэй. Гэр хорооллыг орон сууцжуулах, шингэн түлшний төсөл байдаг юмуу, газрыг нь эдийн засгийн эргэлтэд оруулах эрэлт бий болгох. Банкууд хашааны газрыг  тоохгүй байгаа шүү дээ. Хашааны газрыг эрэлт биш гэж үзээд байгаа шүү дээ. Эдийн засгийн, зах зээлийн эрэлт бий болгох механизмууд авч болно шүү дээ. Ингэж суурь зарчмуудаа шинэчилж чадвал үр дүнгээ өгөх болохоос биш, одоогийн өнгөц засвар хийгээд утаа намдахгүй гэж үзэж байгаа юм.

Д.Дэмбэрэл: -Гишүүдэд баярлалаа. Гишүүд үгээ хэллээ. Санал хураая.

Нийслэлийн агаарын бохирдлыг бууруулах тухай хуулийн төсөл, холбогдох бусад хуульд нэмэлт, өөрчлөлт оруулах тухай хуулийн төслүүд болон Нийслэлийн агаарын бохирдлыг бууруулах тухай хууль батлагдсантай холбогдуулан авах зарим арга хэмжээний тухай УИХ-ын тогтоолын төслийг хэлэлцэх нь зүйтэй гэсэн Байнгын хорооны саналаар санал хураалт явуулж байна.

Санал хураалтад 43 гишүүн оролцож, 32 гишүүн зөвшөөрч, 74,4 хувийн саналаар хэлэлцэх нь зүйтэй гэж гишүүд санал өглөө.

Анхны хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүллээ.

Гишүүд сайхан шинэлээрэй.

Соронзон хальснаас буулгасан:

ХУРАЛДААНЫ ТЭМДЭГЛЭЛ ХӨТЛӨГЧ



Б.БАТГЭРЭЛ

